
Ndivho Dza Rathi

Dza Madalo A Gaburieḽe

 Fhedzi u mangadzwa kha…vhashu vhaswa vhaṱuku
matsheloni ano, vhaṱuku, ni a ḓivha, vho muṱuku “fefe”

na “fifi,” vho muṱuku, yone…ni a ḓivha, fumirathi. Huno vha
ḓa tshivhidzoni, ni a ḓivha, nga ha…Vhasidzana vhaṱuku,
nga uvho vhukale, vha ṱoḓa u vhonala vho naka, ni a ḓivha.
Vhone, ni a ḓivha, mavhudzi o kheḽiwa, nṱha ha ṱhoho dzavho;
ndo vha dzhiela nzhele, musi ndo vha ndi tshi khou rera, a
dzulela u nembelela fhasi, nembelela fhasi. Huno, nga murahu
ha tshifhinga, vho vha vha tshi a vhuyedzedzela murahu u bva
kha tshifhaṱuwo tshavho, dzikheḽe dzo ima tswititi.
2 Musidzanamuṱuku waKhaladzi Downings, huno—huno nda
mu dzhiela nzhele. Huno muṱuku—muṱuku—muṱuku…Muṱuku
wa Mukomana Collins…Dzina ḽawe ndi nnyi? Muṱuku…
[Muṅwe muthu u ri, “Betty.”—Mudz.] Betty, Betty muṱuku. Ndo
nga ndi a sea zwiṱukunyana, u setshela ngomu. Fhedzi ndo
vhona u naka hoṱhe, ni a ḓivha, ho dzudzanywa, huno tswititi
ho ralo…
3 Zwo ralo, mbilu dzaṋu kha dzi fhaṱutshedzwe, mufuṅwa, no
naka, kha nṋe, naho zwo ralo. Ndi zwone.U naka, ndi—ndi muya
wa u naka une wa nga ḓa wa dzula kha miṱangano i ngaho iyo,
nahone ya thetshelesaMafhungo-maḓifha. Ndi zwine zwa ita uri
musidzana a nake. Huno ndi humbula uri mutukana muṅwe na
muṅwe, o fanelwaho nga u mala, u humbula tshithu tshithihi.
[Mukomana Neville u ri, “Amen.”—Mudz.] Ndo livhuwa, muṋe
wanga. Ndi zwavhuḓi. Muṅwe muthu o tendelana na nṋe. Uri,
ndi zwone. Zwo luga. Ndi a tenda uri heyo ndi Ngoho.
4 Zwino naa a zwi mangadzi? Ndo vula tswititi kha Daniele
9 musi ndi tshi vula Bivhili yanga. Zwino, kanzhi ndi vhudza
muṅwe na muṅwe, ni songo bvula badzhi yaṋu, ine ya vha na
hemmbe i re na buli, ngauralo ndi a fhulufhela yanga a i na.
Fhedzi—fhedzi ndo no vhona zwifhinga zwine ndi nga si i bvule,
na buli kha hemmbe, lwo eḓanaho. Ndi fulufhela uri hei a i na.
5 Zwino, oo, u itela nṋe, ri…huno ndi a tenda kha
vhathetshelesi, ri vha livhuwaho kha Vhuhone ha Muya
Mukhethwa matsheloni ano.

Huno ri a livhuwa vhuṱama na vhuhone ha muthu muṅwe na
muṅwe. “Ndi zwavhuḓi hani, zwo naka hani, zwi takadza hani,
musi murathu na mukomana vho dzula nga u pfana. Zwi tou nga
mapfura a vhuḓi a nḓodzo ane a ela kha ndebvu dza Aroni, u tsa
fhasi kha phendelo dza nguvho yawe.”

6 Ndo ya u ḽa ṋamusi, nga hangei Blue Boar, fhedzi ndi nnyi
we nda ri khakhakha ngae henengei nga nnḓa haMukomana Bill
hafha, na Khaladzi Dauch vho dzula henefho, u tou—tou ḽa iṅwe
ya dzi rothisaho na nthe khuhu yo otshiwaho, ye nda vhuya nda
i vhona, na u tou vha na tshifhinga tshavhuḓi, u tou shuluwa
na biko ngayo, ni a ḓivha. Nda gonya kha phera dza nṱha nda
ṱangana na tshigwada tshihulu tsha tshivhidzo nṱha henefho,
huno vho vha vha tshi khou ṱoḓa na u mbadelela tshiswiṱulo
tshanga. Zwino, izwo zwo vha zwo naka nga maanḓa, ndi a zwi
livhuwa hezwo.
7 Musi ndi tshi swika hayani, hafha hu ḓa Billy na bogisi ḽa
maṱamaṱisi ḽe muṅwe muthu a nnḓisela, u bva hangei kule kha
ḽia ḽavhuḓi, vundu ḽi rotholaho ḽa Georgia fhasi henefho, hune
ha rothola fhasi henefho, vha mbudza nga u ralo, nga tshino
tshifhinga.
8 Zwenezwo, ndo ṱangana na muthu muṱuku nnḓa. Ndo vha
ndi tshi khou bva kha mivhudzisano yanga, masiari ano, huno
ndi tshi khou ḓa fhasi tshivhidzoni nga awara na hafu yo fhiraho,
huno muṱuku…muthu a ngaho muṱuku, nnḓa, a ri…Nda ri,
“Hu a fhisa.”

A ri, “Zwa vhukuma ho ralo!” Nda zwi ḓivha uri u bva
Georgia, ngauri a ri, “Zwa vhukuma hu a fhisa fhasi ngei
Georgia!”
9 Zwo ralo, ri khou lingedza u ponya fhethu hu fhisaho, a ri
khou ralo? [Tshivhidzo tshi ri, “Amen.”—Mudz.] Ndi zwine ro
ḓela zwone fhano.
10 Ndo livhuwa nga maanḓa, dzikhonani, nga mafunda aṋu
oṱhe. Ndo vha ndi tshi ḓo pfi wa ha nnyi arali ndi si na vhoinwi?
Nda ndi tshi—tshi ḓo tou pfi wa ha nnyi arali ndi si na vhonwi?
Arali indo vha ndi si na muṅwe muthu we a mpfuna, hu si na
muṅwe we a vha a tshi ḓo thetshelesa Mulaedza, Milaedza yanga
yoṱhe yo vha i tshi ḓo vha i si na mushumo. Ndi nga si i funze
kha pala dza ṱhingo na miri. Zwo vha zwi si nga zwi pfesesi.
Ngauralo hu tea u vha vhathu u nga vhoinwi noṱhe, vhane vha ḓo
ḓa vha thetshelesa izwo. Hunomusi ni tshi ḓa na dzula fhethu hu
fhisaho sa hafha, huno ndi…Mufumakadzi wanga uri o tou pfa
u nga a nga swa murahu hangei, matsheloni ano. Huno u vhona
vhathu, huno tshiṅwe tshifhinga vhathu vha lwalaho, vhane vho
dzula kha miṱangano i ngaho iyo, Mudzimu a ni fhe ha—ha u
naka, haya hu funeaho ngei Vhugalani, ndi thabelo yanga. Huno
ndi tou fulufhela na u themba uri U ḓo ita hezwo.
11 Zwino, kha ri vhone. Badzhi yanga, muṅwe muthu o i dzhia
hafha. Huno ndi na huṅwe u vhala madekwana a ṋamusi. Ndi
vhangana vha no khou ḓifhelwa nga tshipiḓa tsha u thoma tsha
izwi? [Tshivhidzo tshi ri, “Amen.”—Mudz.] Oo, arali ho vha hu
sa khou fhisa, ro vha ri tshi ḓo bvela phanḓa na u ya, na vhege
yoṱhe, na—na Bugu ya Nzumbululo. Ndi tou I funa. Ndi tou

tshila Khayo. Huno ni rabele, u nga, nṋe, kha ino vhege, ngauri
Swondaha i ḓaho ndi…Murena a tshi funa, ndi tea u ṱangana
na iḽa, ndi tshi vhea idzo vhege fhethu huthihi. Huno ndi tshiṅwe
tshithu tshine a thi ḓivhi tshithu nga hatsho. Huno ngauralo ndi
khou ya u fulufhelaMurena uri U ḓomphindula.

12 Huno ndo—ndo no vhala vhanna vhanzhi vho fhambananho
vho—vho ambaho nga hazwo, vhe vha ṅwala nga hazwo. Ndo no
vhala maṅweledzo hafha, kha Dok. Scofield, tshikola tshihulu,
fhedzi zwa vhukuma a thi ngo kona u tendelana nae, kha manzhi
a maṅweledzo awe, ngauri a thi zwi vhoni. Hune…Zwi tea u—
zwi tea u bvisela tshifanyiso khagala.

13 Zwino, arali no vha ni tshi khou vhea phazele fhethu huthihi,
huno tshithu tsha u thoma tshine na ḓivha, ni ri, “Oo, hezwi zwi
gonya nṱha hafha. Hai, ndi na vhuṱanzi hezwi zwi gonya nṱha
hafha.” Zwo ralo, ni tea u lavhelesa kha mutevhetsindo waṋu, u
vhona zwine na khou ita. Huno zwenezwo arali ni—arali ni sa, ni
ḓo vha na zwithu zwaṋu zwo sokou ṱanganana.

14 Zwino mini-ha arali no dzhia…ni na tshifanyiso tsha
khulwane, mbonalo ya vhuḓi ya shango, huno kholomo yo vha
i tshi khou fula hatsi nṱha ha nuri? Zwino, izwo zwo vha zwi
tshi ḓo vha zwi songo dzudzanyea (zwi nga ralo?), ngauri a i
fuli nga nṱha ha muri. Ngauralo, ndi nga nḓila ine zwa vha
ngayo arali, inwi, Muya Mukhethwa u sa vhei Maṅwalo fhethu
huthihi. Zwenezwo, ni na tshoṱhe, tshifanyiso tshihulwane tsha
ndamulelo. Ndi zwine ra ṱoḓa, Ngoho. Huno u swika ri tshi ḓivha
Ngoho, ri ḓo sokou zwi litsha zwo ralo. Huno zwenezwo, musi
Mudzimu a tshi ri fhaNgoho, zwo ralo, ndi ḓo amba nga hayo.

15 Ni a ḓivha uri mini? Ndi a kholwa Mukomana Roy
Slaughter na—na vhaṅwe vha kale hafha, vhe vha thomamurahu
tshifhingani tsha kale…Ho vha i tshi nga, ndi a humbulela,
miṅwaha miraru kana miṋa ya u thoma ya vhushumeli hanga,
hanefha kha thaberenakeḽe, ndo vha ndi nga si vhuye nda rera
na nga ha thero ya hele, ngauri ndo—ndo vha ndi sa koni u ṱalusa
uri ho vha hu fhethu hu fhisaho, kana ho vha hu tshalo. Huno
tshifhinga tshoṱhe Ipfi ḽi tshi amba, tshalo, ndo vha ndi tshi
ḓo wana ṱhalutshedzo, ya ri, “Vhudzulavhafu.” Vhudzulavhafu
ndi “tshalo.” Tshifhinga tshoṱhe Ḽi tshi amba nga ha hele,
“Vhudzulavhafu, tshalo.” Huno nda tou zwi litsha zwo ralo u
swika ndi tshi wana zwa vhukuma zwe nda vha ndi tshi khou
amba nga hazwo, zwenezwo nda rera nga ha hele; ngauralo musi
ndi tshi wanalusa, tshifanyiso tshoṱhe, nda vhona hune tsha vha
hone. Ngauri, ndi pfa uri mushumeli u na vhuḓifhinduleli kha
Mudzimu, zwine a vhudza itsho tshivhidzo, ngauri vha khou ya
u farelela kha hezwo. Huno ngauralo, zwenezwo, mini-ha arali
ndi navho vho farelela fhethu hu si hone, huno tshifhinga tsha
swika hune uho u farelela ha ḓo kundelwa u ima?Ni a vhona?

Huno kha ḽia bono ḽe Murena a nṋea, tshiṅwe tshifhinga tsho
fhiraho, musi avho vha dzimiḽioni…musi Ene a tshi amba na
nṋe, a ri, “U ḓo haṱulwa, u thoma, nga Mafhungo-maḓifha e
wa funza.”
16 Nda ri, “Ndi funza zwithihi zwe Paulo a ita, na vhaṅwe
vhoṱhe.”
17 Huno ayo maipfi oṱhe a dzimiḽioni a tzhema, “Ri khou ḓiṱika
nga izwo.” Zwo vha zwi hezwo. Ni a vhona? Ndi zwone.
18 Ngauralo ndi khou ṱoḓa u bvela phanḓa madekwana a
ṋamusi, zwino, ngauralo a ri nga dzhii tshifhinga tshilapfu.
Huno ni songo hangwa zwino…Zwino, matsheloni ano…Ndi
na notsi ṱhukhu hafha. Anomatsheloni ndo amba nga haDaniele
ngei vhuthubwani, Gaburieḽe a tshi ḓa khae na u mu fha ndaelo
dza nga ha vhumatshelo. Ndi zwe ra vha nazwo ano matsheloni,
ndaelo dza nga ha vhumatshelo.
19 Zwino, madekwana a ṋamusi, ri khou amba nga ha Dzone
Ndivho Dza Rathi Dza Madalo A Gaburieḽe Kha Daniele.
Swondaha i ḓaho,Murena a tshi funa, ri vhea vhege dza fusumbe,
hune dza tea u vha, nga tshipiḓa tsha tshifhinga. Huno ro ima
gai? Zwino, arali ri tshi nga tou wana hezwo ra zwi ita zwa vha
zwa vhukuma, phosethivi, zwenezwo ri ḓo ḓivha na awara ine ra
khou tshila khayo. Zwino, a ri nga ḓivhi uri U khou Vhuya lini;
a hu na ane a ḓo ḓivha izwo. Yesu ha zwi ḓivhi, na Ene muṋe. O
ri Ha ralo. O ri Khotsi, fhedzi, vha ḓivha hezwo. Na Vharuṅwa
a vha zwi ḓivhi. A hu na na muthihi washu a no ḓivha uri U
khou vhuya lini, fhedzi ri nga amba yone—yone awara uri…
tshifhinga tshine ra khou tshila khatsho, ri tshi ḓivha uri ri nga
vha ri tsini hani.
20 Zwino, fhedzi kha u humela murahu zwiṱuku, ngauri
vhatukana vha khou dzhia theiphi ya hezwi…Mitshini i khou
humela murahu lufherani. Huno dzitheiphi, a hu na zwiṅwe, dzi
a rumelwa nnḓa, huṅwe na huṅwe.
21 Zwino, ngudo ya ano matsheloni, nga murahu ha musi
ro lavhelesa murahu kha ndima ya vhu4 na ya vhu5, huno
zwenezwo ra kwama…u thoma nga ndima ya vhu9 ya Daniele.
Huno zwino, madekwana a ṋamusi, ri bvela phanḓa na ndima
ya vhu9. Phanḓa ha musi ri tshi dzhena khayo, kha ri tou
kwatamisa zwifhaṱuwo lwa tshifhinganyana nahone ri ambe na
Muṋe wa Ipfi.
22 Mudzimu washu wa tshilidzi, ri a zwi ḓivha uri U ḓivha
tshone tshipikwa tsha mbilu dzashu. U a ḓivha uri ndi ngani
ri fhano. Huno U ya ḓivha uri a ri ḓi madekwana a ṋamusi
ngauri ri tou humbula uri ndi fhethu ha vhuḓi ha u ḓa, u awela
zwiṱukunyana kha masiari. Khotsi, a thi tendi uri hu na muthu
muthihi hafha o ḓelaho izwo. Ndi tenda uri ri fhano madekwana
a ṋamusi ngauri ri vha vhungoho, u swela, na u ṱoḓa u ḓivha A
RALOMAAMBAMURENA.

23 Ri aU funa,Murena, nahone ri funa Ipfi Ḽau.Huno arali afha
fhethu He wa ri ṋekedzela hone, ṱhanga nṱha ha ṱhoho dzashu,
na hezwi zwidina zwa khonkhiriti, ri livhuwa Iwe nga fhethu.
Ngauri, ri a tenda uri hu naHaya u buḓamakole, hune ra khou ya
hone. Huno ri humbula nga ha vhokhotsi ashu vhe vha sa vhuye
vha vha na hohu u tondwa, nahone zwi ri ita uri ri kwatamise
zwifhaṱuwo zwashu nga ṱhoni,Murena, u vhuya ra gungula.
24 Zwino, Khotsi, ri rabela uri U ḓo vula kha riṋe,madekwana a
ṋamusi, Maṅwalo. Iḓa, tshimbila u mona, nga thungo ha muṅwe
namuṅwewashu, musi ri tshi tsa fhasi nga hei nḓila madekwana
a ṋamusi. Amba na riṋe vhungaWo ita vhaḽa vhayaho Emmausi,
u bva Jerusaḽema. Uri, musi tshumelo yo fhela, madekwana a
ṋamusi, uri ri ye mahayani ashu o fhambanaho huno ri ri, “Naa
mbilu dzashu a dzo ngo swa ngomu hashu vhunga ri tshi Mu pfa
a tshi amba nga kha Ipfi Ḽawe!”
25 Fhaṱutshedza u vhalwa. Fhaṱutshedza nungo dzanga dzi
shayaho, Murena. Vula mulomo wanga kha izwo zwi re ngoho,
huno u u vale kha izwo zwo khakheaho. Huno u wane vhugala
kha Iwe muṋe, na vhugala kha vhathu Vhau, uri vha kone u
vhona awara ine vha khou tshila khayo na u vha tsini haUVhuya
haMurena Yesu. Ngauri, ri zwi humbela nga Ḽawe—Dzina Ḽawe,
Dzina ḽa Yesu Kristo. Amen.
26 Zwino, u humela murahu kha Maṅwalo ashu lwa
tshikhalanyana, ri wana uri Daniele o vha a vhuthubwani lwa
miṅwaha ya furathimalo yoṱhe. Humbulani nga hazwo! Zwino,
inwi, na bammbiri ḽanu dzaṋu na penisela, vhe na sa zwi wane
ano matsheloni, ni nga zwi gavha madekwana a ṋamusi. U bva
A.D. 606 u ya 538. Ṱusani 538 kha 606, ni wana miṅwaha ya
furathimalo musi Daniele o vha a kha…vhuthubwani; a si na
tshivhidzo tsha u ya khatsho, a si na pfunzo ya u pfa, a si na
tshithu. Fhedzi o vha a na dziṅwe bugu, zwiṅwe zwikurolo,
zwine muporofita phanḓa hawe o zwi porofita, huno o—o vha a
Yeremia.
27 Zwino, musi kha u guda ha Maṅwalo, o zwi vhona uri
tshifhinga tsho vha tshi tshi khou fhela, uri tshifhinga tsha
miṅwaha ya fusumbe…Huno Daniele o tenda vhukuma ipfi
ḽiṅwe na ḽiṅwe ḽe Yeremia muporofita a amba. Huno ndi amba
kha hezwi, kha vhagudiswa vhanga madekwana a ṋamusi:
Naa ri tea u tenda vhaporofita vhashu? [Tshivhidzo tshi ri,
“Amen.”—Mudz.] Ee, muṋe wanga. Ngauri, Ipfi ḽa Murena ḽo ḓa
kha vhaporofita. Vha na A RALO MAAMBA MURENA. Huno
muporofita wa vhukuma a nga si vhuye a sudzuluwa kha—kha
maipfi a vhaṅwe vhaporofita. A vha nga si Ḽi ite uri ḽi ambe
zwine a Ḽi ambi. Vha ḓo amba kokotolo zwine vhaporofita vha
vhukuma vha amba. Izwo zwi vha ita vhaporofita. Zwenezwo
musi vha tshi wana izwo, huno zwenezwo vha ambela phanḓa
zwine zwa ḓo ḓa, a tshi ḓivha izwi, na nyofho mbiluni dzavho,
vha sa ḓo amba tshiṅwe tshithu tsho khakheho zwine zwi nga

khelusa muṅwe muthu. A ri vhuyi ra ṱoḓa u ita hezwo. Ri ṱoḓa
u vha na vhuṱanzi uri ri na Ipfi ḽa Murena phanḓa ha musi
ri tshi ri A RALO MAAMBA MURENA. Ni a vhona? Zwi tea
u vha kokotolo, mulaedza tswititi u bvaho kha Khuluṋoni ya
Mudzimu, kana ri songo vhuya ra zwi amba.

28 Zwino, musi a kha u gudaMaṅwalo, o vhona uri miṅwaha ya
fusumbe yo vha i tshi khou fhela. Ngauralo, ene o no vha hafho
lwa miṅwaha ya furathimalo, ho sala miṅwaha mivhili u swikela
Mudzimu a tshi vhuyedzedza vhathu Vhawemurahu kha shango
haya ḽavho.

Musi a thabeloni, ri wanulusa uri ho vha hu na Muruṅwa wa
maanḓa a bvaho Ṱaḓulu. Naa muṅwe muthu a nga vhidza dzina
Ḽawe? [Tshivhidzo tshi ri, “Gaburieḽe.”—Mudz.] Gaburieḽe.
Nahone ndi Ene Muruṅwa kha tshivhidzo tsha Vhayuda. Ndi
vhangana vha no ḓivha izwo? Huṅwe na huṅwe, ndi Gaburieḽe.
Gaburieḽe ndi muḓinḓa wa tshivhidzo, tshivhidzo tsha Vhayuda;
o ḓa kha Maria; O ḓa kha Zakaria. Tshifhinga tshoṱhe, ndi
Gaburieḽe. Huno ndi muṅwe wa Vharuṅwa vhahulwane vha
Ṱaḓulu. Naa Ha ngo ḓisa kha Mukomana washu Daniele
u lumeliswa hu bvaho kha Mudzimu! “Oo, Daniele, iwe
mufuṅwa!”

29 Naa izwo zwi nga si ni ite wavhuḓi, u humbula uri Mudzimu
u ya ni funa? Arali ndo vha ndi songo funwa nga maanḓa, ndi
nga takalela u ḓivha uri ndi a fuṅwa zwiṱuku nṱha Hangei, naa
ni nga si ralo? [Tshivhidzo tshi ri, “Amen.”—Mudz.] Ngoho. U tou
nga…Uhumbula nga ha nṋe, luthihi ngamurahu ha tshifhinga,
zwi nga nnyita uri ndi ṱoḓe u tzhema, u humbula uri U na ndavha
na nṋe. Huno ri na vhuṱanzi uri U na ndavha na riṋe, ngauri,
“Musi ro vha ri kha ḓi vha vhaitazwivhi, Kristo o ri fela vhuimoni
hashu,” murathu. Huno, zwino, zwine ro vha ri vhatsinda kha
Mudzimu, zwino o ri ḓisa tsini na Mudzimu nahone o ri ṋea
vhuṱanzi ha tshidzo yashu, zwine zwa vha, Muya Mukhethwa.
Huno na lutendo ngomu afho lune lwa ri takulela nṱha ha zwithu
zwa shango, huno ri gada nga nṱha hazwo. Ndi zwa vhugala. A
zwi ngo ralo? [“Amen.”] Zwo luga.

30 Musi a thabeloni, Gaburieḽe, o ḓa a mu vhudza uri ho vha
hu si na miṅwaha mivhili fhedzi yo salaho phanḓa ha musi
vha tshi humela shangohaya ḽavho, fhedzi a mu vhudza vhuyo
hoṱhe ha ulwo lushaka. Humbulani nga hazwo! Vhuyo hoṱhe,
lwendo luṅwe na luṅwe lwa ḽifhasi, Gaburieḽe o zwi ṱalutshedza
kha Daniele. O ri O ruṅwa u vhudza Daniele hetshi tshithu
tshihulu. Nga nḓila ye u ḽa muporofita a nga vha o ḓi pfa
ngayo! Huno A mu vhudza uri ho vha hu na vhege dza fusumbe
dzo vhetshelwaho vhathu, u swika kha vhufhelo; hezwo ndi
tshifhinga tsha vhufhelo, ngauralo zwo fhela, vhufhelo. A ri, “Hu
na vhege dza fusumbe.”

31 Vhaṅwe vha vhekanya hezwo kha miṅwedzi, vhaṅwe kha
maḓuvha, vhaṅwe…Huh! Arali hu tshi tou vha dzivhege fhedzi,
hu tou vha na dzi no nga mbili na kota ya ṅwaha, kana nthihi
na kota ya miṅwaha yazwo. Huno, ni a vhona, inwi…Ndi hafho
hune ra tea u wana, u vha vha vhungoho.
32 “Vhege dza fusumbe dzo vhekanyelwa kha vhathu vhau.”
U itela ndivho ifhio? U itela mini? Ndi vhafhio vhathu vhe
dza vhekanyelwa vhone? Vhathu vha Daniele, Vhayuda. Huno
dzo vha dzo vhekanyelwa mini? Hu si kha Daniele fhedzi,
fhedzi kha ḓorobo khethwa ya Daniele; ni a vhona, ḓorobo
khethwa yaDaniele. Zwino, vhagudiswa, naa ḓorobo khethwa ya
Daniele yo vha i mini? [Tshivhidzo tshi ri, “Jerusaḽema.”—Mudz.]
Jerusaḽema.
33 Huno zwino ri khou ya u dzhia, khaṅwe u dzhena khazwo
madekwana a ṋamusi: Naa Jerusaḽema ho vha hu gai? Ndi
nnyi mutumbuli wa Jerusaḽema? Naa no no vhuya na humbula
nga ha izwo? Ndi nnyi o tumbulaho Jerusaḽema? Ndi lini he
ya tumbulwa? Ri khou ya u dzhena khazwo, nga murahu ha
tshifhinganyana. Ndi nnyi o tumbulaho Jerusaḽema? Mutukana,
ndi tshiṅwe tshithu tshiṱuku tsho dzumbiwaho murahu kha
khuḓa, fhedzi ngoho I a zwi amba. Ee, muṋe wanga. Ndi nnyi
o tumbulaho Jerusaḽema, nahone ḽo tumbulwa lini? Zwo luga.
Nahone heyo ndi ḓorobo khethwa ya Daniele.
34 Huno ri a pfesesa uri iyo ḓorobo, ine zwino yo vha samba lwa
miṅwaha ya zwigidi zwivhili, i ḓo vusuludzwa na u fhaṱululwa
hafhu. Huno thembele ya u losha i ḓo vusuludzwa sa zwe ya vha
i zwone u rangani. Ndi zwone. Jerusaḽema i ḓo ralo, zwino, huno
hu ḓo vha na tshiṱhavhelo, tshiṱhavhelo tsha ḓuvha na ḓuvha
tsho ṋekedzwa hafhu sa zwe zwa vha zwi zwone u rangani. Ri
khou ya u dzhena kha zwinzhi zwa hezwo, ndi a humbulela,
madekwana a ṋamusi, kana zwinzhi zwazwo.
35 Zwino ndi ṱoḓa ni tshi ḓivha, khonani, uri, u kwama kha
hezwi zwithu, ndi khou sia zwa vhukuma vhege dza u funza.
Fhedzi u tou nga u kwama khazwo, u itela uri musi mutshowo no
dzimulea, kana ngamurahu zwiṱuku,musi ri tshi dzhena kha ayo
Mapfundo a Sumbe, Mabulayo a Sumbe, Phalaphala dza Sumbe,
na hezwi zwithu zwoṱhe, uri ndi kone u vhambedzamurahu huno
nda ri, “Naa ni a elelwa kha vhege dza fusumbe dzaDaniele? Naa
ni a elelwa kha zwikhathi zwa Tshivhidzo, musi tshi tshi gonya
nṱha, huno ho itea mini?” Huno hedzi vhege dza fusumbe dza
Daniele dzi katela u bva kha u ya nṱha ha Tshivhidzo u swika
u vhuya ha Tshivhidzo. Hetsho tshikhala ndi zwine dza tshi
katela. Zwino, zwino, a si vhege dzoṱhe dza fusumbe dzaDaniele;
tshipiḓa tshadzo. “Vhege dza fusumbe dzo vhekanyelwa.”
36 Zwino, ho vha hu na ndivho dza rathi khamadalo Awe, a tshi
mu vhudza zwe zwa vha zwi tshi khou ya u bvelela. Zwino, ho
vha hu na ndivho dza rathi dza u ḓa Hawe. Zwino, madekwana

a ṋamusi, ndi humbula uri ri ḓo thoma hafha kha Maṅwalo he
ra vha ri hone matsheloni ano, he ha vha hu na ndivho dza rathi.
Hafha khefha. Zwino ri wana uri ho vha hu na ndivho dza rathi,
iṅwe yadzo. Zwino kha ri wane ndima ya vhuṋa, ndimana ya
vhuṋa…ya vhu24 ya ndima ya 9 ya Daniele.

Huno vhege dza fusumbe dzo vhekanyelwa vhathu
vhau…
Zwino elelwani, ndi lwendo lwoṱhe lune Vhaisiraele vha ḓo

vha nalwo kha ḽifhasi. Vho vhekanyelwa. Vhege dza fusumbe dzo
vhekanyelwa. Ndi zwoṱhe zwe zwa vhetshelwaVhayuda.

…kha vhathu vhau na kha ḓorobo khethwa yau,…
Zwenezwo-ha, hedzi vhege dza fusumbe, zwino ni songo

kundelwa ngazwo, dzi ḓo dzumbulula u bva kha hetshiḽa
tshifhinga u swika kha vhufhelo ha Vhayuda, na kha vhufhelo ha
Jerusaḽema, u swika hu tshi ḓo vha na ḓorobo ntswa yo fhaṱwaho.
Zwino, oo, ndi a tenda ri ḓo dzhena kha izwo, ndi zwavhuḓi na
u dzivhafhala madekwana a ṋamusi.

…zwo vhekanyelwa vhathu vhau na ḓorobo khethwa
yau,…(U itela mini?)…u fhedza u pfuka mulayo,…

37 Ndimini zweAmu vhudza zwino? O vha a tshi khou lingedza
u wana uri zwi ḓo dzhia tshifhinga tshingafhani. “Ndi a zwi
ḓivha uri ri kha tshifhinga tsha vhufhelo.” Vhunga ro ralo zwino,
“Murena…”
38 Ndi vhangana kha ino ngudo, madekwana a ṋamusi, vhane
vha tenda uri ri kha tshifhinga tsha vhufhelo? Ni ri, “Amen.”
[Tshivhidzo tshi ri, “Amen.”—Mudz.] Ndo livhuwa. Ri kha
vhufhelo. Zwino ri khou lingedza u wana, nga Mudzimu, uri zwi
ḓo dzhia tshifhinga tshingafhani. Ndi ḓuvha ḽifhio ḽine ra khou
tshila khaḽo? Ndi ngazwo ri tshi khou humela murahu na u doba
havha vhaporofita, na zwiṅwe zwinzhi, na u lingedza u vhona
hune ra vha hone.
39 Huno ndi zwe Daniele a ita. O livhanyisa tshifhaṱuwo tshawe
na Mudzimu. Ndi vhangana vho vhalaho Daniele 9 ṋamusi,
imisani zwanḓa zwaṋu. Zwo luga. Ni vhona thabelo yawe, nga
nḓila ye a ita u ḓibula ha vhathu vhawe, na u ḓibula ha ene
muṋe. O vha a tshi ṱoḓa u vha na vhuṱanzi ha uri u wana uri
ndi lini hune vha ḓo humela murahu, ngauri o vha a tshi ṱoḓa u
humisela vhathu murahu.

Zwino, zwine ndi khou lingedza u ita, ndi u wanulusa uri
ri khou ya nṱha lini, na u lugisela vhathu u ya nṱha, vhane vho
lugela. Huno ri livhanyisa tshifhaṱuwo tshashu kha Mudzimu,
nga thabelo na u fhihamelwa, u wanulusa, “Murena, ndi ifhio
awara ine ra khou tshila khayo?”
40 Ro vhona hezwi zwithu zwoṱhe zwi tshi khou itea; ri vhona
shango kha nḓaḓo. Ri vhona tshifhinga tshi tsini. Yone s-…
muṅwalo u kha luvhondo, tshiṅwe na tshiṅwe tshe Mudzimu a

amba. Ri pfa Muphuresidennde washu a tshi amba nga ha iṅwe
nndwa, zwino ine ya khou ḓa. Ri pfa u bvumba, “Hu si kale, oo,
hu si kale nga murahu ha awara dzi si gathi murahu ha nndwa,
zwo bvumbiwa uri tshaka dzi ḓo vha dzi si tshithu fhedzi buse ḽa
voḽikheno.” Huno ri a zwi ḓivha uri ri nayo.

Ngauralo ri a zwi ḓivha, phanḓa ha musi hezwo zwi tshi
itea, Tshivhidzo tshi tea u ṱuwa. Ngauralo, “Murena, naa ri
gai?” Ndi yone mbuno ndi tshi tenda uri U ḓo ri ḓivhisa. Ri
livhanyisa zwifhaṱuwo zwashu u wanulusa. Zwino, u thoma, kha
ri wanuluse.

Vhege dza fusumbe dzo vhetshelwa kha vhathu
vhau…muḓi wau mukhethwa, u fhedza u pfukwa ha
mulayo, …u fhelisa tshivhi, na u pfumedzanywa ha
vhutshinyi,…u dzhenisa ngomu u luga ha lini na
lini, …u pfuṋela bono na tshiporofito, na u ḓolisa
Hukhethwa-khethwa.

41 Hedzo dzo vha ndivho dza rathi dzamadalo aGaburieḽe.
42 Zwino kha ri thome, ya u thoma. Arali ni tshi ṱoḓa u i swaya,
vhoinwi vhane na vha na penisela. Ya u thoma, “U fhedza u
pfukwa ha mulayo,” ndi tshone tshithu tsha u thoma. Zwino, u
fhedza u pfuka ha mulayo ha Isiraele, we a pfuka mulayo wa
Mudzimu, hu ḓo vha u shandula ha u sa luga nga Yakobo.

Zwino, u wana hezwi, kha ri ye kha Vharoma. Ndima ya
vhu11 ya Vharoma, huno ri thome kha ndimana ya vhu21 ya
Vharoma11. Zwino ri khou ya kha mini? “U fhedza u pfuka
mulayo.” Vharoma 11:21. Zwo luga.

Ngauri arali Mudzimu a songo litsha davhi ḽa
hayani,…(A ne a vha nnyi? Isiraele.)…dzhielani
nzhele…ngauri ha nga litshi na inwi.

Zwino, ndi ṱoḓa inwi, musi ni tshi ya hayani, ni vhale ndima
yoṱhe ya vhu11. Ndi khou tou vhala hezwi uri…Swayani fhasi
ndima yoṱhe ya vhu11, nahone ni i vhale.

…ha nga ni litshi na inwi.

Vhonani-ha zwenezwo zwone zwivhuya…u sa fhela
mbilu ha Mudzimu: kha avho vho guneaho, …fhedzi
kha inwi, zwivhuya, arali iwe wa isa phanḓa kha
zwivhuya: zwa sa ralo iwe…u ḓo tumulwa, na iwe-vho
u ḓo tumulwa.

Huno navho-vho, arali vha sa isa phanḓa kha u
sa-…arali vha sa isa phanḓa kha u sa tenda, vha ḓo
dzheniswa ngomu: ngauri Mudzimu u ya kona u vha
dzhenisa ngomu hafhu.

Nia vhona, i tshi amba uri hu ḓo vha na tshifhinga tshine
Vhannḓa vha ḓo tumulwa, huno Isiraele a vhuya hafhu.

Ngauri arali iwewo tumulwa u bva kha—kha muṱwari
une wa vha wa ḓaka nga mupo (Vhannḓa), huno na
ṱumwa zwo fhambana na mupo…
Ro vha ro fhambana nga mupo, vhatsinda, ri si na

khathutshelo, ri si na Mudzimu, ri si na fulufhelo na ḽithihi.
Huno Mudzimu, nga khathutshelo Tshawe, u ri ṋea tshikhala,
a tumula Isiraele wa u luga nga nṱhani ha u pfuka mulayo, huno
a vha vhetshela thungo, wa nn-…muṱwari wa ḓaka, huno a ḓisa
ngomumuṱwari wa ḓaka, wo fhambanaho ngamupo.

…khawavhuḓi…muri: zwingafhani zwine uyu, une
wa tou vha matavhi a hayani, u tshi nga vhuedzedzwa
kha muṱwari wao wone uṋe?
Zwo luga, kha ri vhale ri tshi isa phanḓa.
Ngauri ndi si ralo, vhahashu, uri ni vhe vha u sa londa

kha hetshi tshiphiri, ni sa ḓo vha vho ṱalifhaho kha u
ḓihudza haṋu; uri u pofula hu vhe tshipiḓa tsha zwe zwa
itea kha Isiraele, zwe zwa itea kha Isiraele, u vhuya u
swika u khunyelela ha Vhannḓa…hu dzhi dzhena.

43 U swika Mudzimu a tshi fhedza nga Vhannḓa, Vhaisiraele
vho vha vho pofudzwa. Vho dzhena kha tshivhi na u pfuka
mulayo wa Mudzimu, ngauri Mudzimu o pofudza maṱo avho, uri
ri kone u dzheniswa ngomu. Ni a zwi wana? [Tshivhidzo tshi ri,
“Amen.”—Mudz.] Ndimana ya vhu26 zwino.

Huno ngauralo Vhaisiraele vhoṱhe vha ḓo
tshidzwa:…

44 Mudzimu o vha pofudza nga khole a tshi itela nṋe na inwi.
A vha koni u vhona, ngauri Mudzimu o vha pofudza. Huno
Vhaisiraele vhoṱhe, Vhaisiraele vha vhukuma, vha ḓo tshidzwa.
Naa Muruṅwa o ri mini? Vhugala! “U fhedza u pfuka mulayo
ha Isiraele! Ndo ḓa u u vhudza uri hu ḓo ḓa tshifhinga tshine u
pfuka mulayo ha Isiraele hu ḓo fheliswa.” Mudzimu u ḓo tumula
ḽia tavhi ḽa ḓaka, huno a dzhenisa kha hezwo, murahu, ḽia tavhi
ḽa vhukuma hafhu.
45 Oo, tshiṅwe tshifhinga zwi ita uri mbilu yanga i rwe, u vhona
avho vha ṱungufhadzaho, vhathu vha shayaho vho tumulwa nga
hangei, vha sa ḓivhi hune vha khou ya; huno u humbula uri
Mudzimu, kha khathutshelo Tshawe, o ita hezwo hu u itela uri
ndi kone u tshidzwa. A pofudza maṱo avho kha Mesia wavho, a
vala nḓevhe dzavho uri vha sa kone u Mu pfa; naho zwo ralo,
vho lavhelesa tswititi kha maḓembe Awe, vha lavhelesa thwii
khamaḓembeAwe na zwithu zweA vha a tshi khou ita.
46 Mateo, ndi a tenda, ndima ya vhu12, kana ya vhu8 kana
ndima ya vhu12, o ri, “Naho Yesu o ita maḓembe manzhi, fhedzi
naho zwo ralo vha kundelwa u tenda.” Ngauri, Mudzimu o ri,
“Vha na maṱo fhedzi vha nga si kone u vhona, na nḓevhe fhedzi
vha nga si pfe; nga nnḓa hamusi vha tshi ḓo vhona ngamaṱo avho

vha pfa nga nḓevhe dzavho, nahone ndi ḓo vha shandukisa.”
Fhedzi, u itela uri ri vhe na tshikhala, O tsitsela khetheni fhasi
kha maṱo a vhana Vhawe Ene-muṋe, a pandela vhana Vhawe
Ene muṋe ṱafulani, huno a vha bvisa kha u vha vha Muya, uri
A kone u wana…uri ri kone u vha na tshikhala tsha u tshila, a
tshi ri fha Vhutshilo. Ndimana ya vhu26, hafhu.

Huno ngauralo Vhaisiraele vhoṱhe vha ḓo tshidzwa:
vhunga zwo ṅwaliwa,Hu ḓo bva Muphulusi ngei Tsioni,
huno u ḓo bvisa u sa luga hoṱhe kha Yakobo:

47 Ee, U ḓo ḓa kha Thavha ya Tsioni, ḽiṅwe ḽa haya maḓuvha.
Kha Thavha ya Miṱwari, vha ḓo Mu limuwa, nahone Isiraele
yoṱhe i ḓo zwi ḓivha uri ndi Ene. Vhannḓa vha ḓo fhela
zwenezwo. Iḽo tavhi ḽe ḽa dzheniswa ngomu, Mudzimu u ḓo dzhia
khaḽo mitshelo ye ya kuvhanganyiwa. Huno iḽo tavhi ḽa ḓaka
ḽi ḓo…
48 Huno zwino elelwani, nga murahu hafha samusi ni tshi
vhala, O ri, “Arali iyo midzi yo vha i mikhethwa, huno iḽa midzi
yo vha i Mudzi mukhethwa, nahone-vho na mitshelo ine ya bva
kha uḽa Mudzi mukhethwa i ḓo vha mitshelo mikhethwa.” Huno
arali uḽaMudziwo vha uYesuKristo, Ane a vha zwoṱheMudzi na
Ḓadzwane ḽa Davita; arali vhuḽa Vhutshilo ho vha vhu Khae, ho
ḓa nga kha murafho wa Vhayuda nahone ha tumulwa khavho,
nahone maṱo avho a pofudzwa uri ri kone u vhona, matshilo
ashu a ḓo tea u fana na ḽia Tavhi ḽo fhaṱutshedzwaho. Oo, ee,
mukomana. Ndi zwone.
49 Mudzimu o vha tumula, nga khole, nahone a pofudza maṱo
avho uri ri kone u vha na tshihala tsha u vhona, a tshi ri ṋea
tshikhala. Huno ri tshimbila u mona u nga ri vhaṅwe vhathu-
vho. Paulo u ya vha vhudza hafha, “Dzhielani nzhele, nga nḓila
ine na ita hezwo. Dzhielani nzhele! Ngauri arali Mudzimu a
songo litsha davhi ḽa hayani, A nga vha hani na khathutshelo
nnzhi kha davhi ḽa ḓakani ḽine ḽo no dzula ḽo…”

Ngauralo ri tshimbila u mona, ra ri, “Ndi
Muphuresibetheriene! Ndi Mumethodisi! Ndi Mubathisi! Ndi
Mupentekostaḽa!” Izwo a zwi ambi tshithu kha Mudzimu. Ni tea
u bebwa hafhu nga Muya Mukhethwa une wa bva kha Mudzi.
Fhedzi U ḓa…
50 Zwino, elelwani, Ha khou amba nga ha Vhannḓa. Ndi khou
tou posa hezwi hafha uri ni kone u vhona hune Vhannḓa vho vha
na tshikhala tshavho.
51 Fhedzi, U a ḓa “u fhedza u pfuka mulayo,” u hu fhedza.
Zwino, arali ra humela murahu kha Daniele hafhu, huno ri ḓo
wanulusa uri khaDaniele, ri wanulusa hafha, ndimana ya vhu24.
Zwo luga. “U fhedza u pfuka mulayo.” U fhedza mini? U fhedza
u pfuka mulayo ha Isiraele.

Naa u pfuka mulayo ndi mini? Ndi u ita tshithu tshi
hanedzanaho na tshiṅwe tshithu. U tshinya kha nṋe, ndi u
nkhakhela. U tshinya kha inwi, ndi u ni khakhela.

Ngauralo, Isiraele o khakhela Mudzimu. Huno nga vhege ya
vhufusumbe, ndi mini zwine zwa khou ya u bvelela? Mudzimu
u khou ya u fhedza u pfuka mulayo ha Isiraele. “U fhedza u
pfuka mulayo,” hu ḓo ralo, “u bvisa u sa luga kha Yakobo.”
Huno zwenezwo Isiraele yoṱhe i ḓo bebwa hafhu. Vhoṱhe vha ḓo
ṱanganedza Muya Mukhethwa.

Zwino, tsha vhuvhili, ṅwalani hezwo fhasi kha bammbiri
ḽaṋu.
52 Ri nga dzula tshifhinga tshilapfu kha hezwo, fhedzi a thi
khou ṱoḓa u funza khazwo. Ndi khou to ṱoḓa u amba na inwi,
uri zwi kone u ṅwelela. Musi ri tshi dzhena kha haya Mapfundo
a Sumbe, zwenezwo ni nga tou bvela phanḓa nga kha Tshivhidzo,
nga kha Mapfundo, nga kha Maṱhupho, huno ra ḓivha hune ro
ima hone. Zwo luga.
53 Tsha vhuvhili, “U fhedza tshivhi.” Zwino kha ri vhale hafhu,
Daniele.

…u fhedza…u pfuka mulayo, na—na u fhelisa
tshivhi,…

Ndi ndivho yawe ya u ḓa Hawe ha vhuvhili. Ya u thoma, ndi
u fhedza u pfuka ha mulayo ha Isiraele; na u fhedza tshivhi. Ndi
gai he Isiraele a ita tshivhi? Ndi gai he vha ita tshivhi tshavho
tshihulu? Ndi gai he vha ḓifhandekanya naMudzimu?
54 Zwino thetshelesani nga vhuroṅwane. Kha ri vule khaMateo
Mukhethwa 24. Huno hafha ndi he Isiraele a ita phoswo yawe
khulwane. Hafha ndi he a ita tshivhi tshawe tsha u fhedza,
huno na mbuno ya uri a vhe kha nyimele ine a vha khayo
ṋamusi. Mateo, ndima ya vhu27 ya Mafhungo-maḓifha a Mateo
Mukhethwa, na ndimana ya vhu25 ya ndima ya vhu27. Kha ri
thome kha ya—ya ndimana ya vhu21.

Muvhusi a fhindula a ri khavho, Ndi ufhio kha a vha
vhavhili ane na ṱoḓa ndi tshi mu vhofholola? Huno vha
ri, Baranabasi.

Zwino elelwani, uyo ndi Isiraele. “Baranabasi!”

Piḽato a ri khavho, Ndi ḓo ita mini…nga uyu Yesu
ane a vhidzwa Kristo? (Vha thetshelesini!) Vhoṱhe vha
ri khae, Kha vhambiwe.

Elelwani, ndiMessia wavhoweDaniele a ri u ḓo ḓa. Elelwani
ano matsheloni, kha ngudo hafha, “U ḓo tumulwa, hu si a tshi
itela Enemuṋe,” hu si na tshiṅwe tshithu tshe A ita.

…Kha vhambiwe.

Huno muvhusi a ri, Ndi ngani, o ita vhuvhi vhufhio?
Fhedzi vha ṋaṋa u zhambelela, vha tshi ri, Kha a
vhambiwe.
Zwenezwo Piḽato a vhona uri a hu na tshine a nga tshi

swikelela, fhedzi…nga nnḓa ha uri ho vha ho no vha na
vilili, huno a dzhia maḓi, huno a ṱamba zwanḓa zwawe
phanḓa ha gogo, a tshi ri, a thi na mulandu wa hoyu
muthu o lugaho: ni a vhona…khao.

55 Thetshelesani! Hafha ndi yone phoswo yavho. Hafha ndi
tshivhi tshavho.

Zwenezwo vha fhindula…vhathu, huno vha ri,
malofha Awe kha vhe kha riṋe, na kha vhana vhashu.

56 Hafha ndi hune vho zwi ita. O vha a tshi khou fhelisa tshivhi
tshavho. O vha A tshi nga ita hani tshiṅwe tshithu nga nnḓa ha
u vha hangwela, a tshi ḓivha uri O vha o tea u vha pofudza maṱo
avho, uri riṋe ri kone u dzhena. Zwi tou nga vhana Vhawe vha
tshi khou vhidzelela Malofha Awe. Huno vho vha vho pofudzwa,
nahone O vha a tshi zwi ḓivha uri vho vha vho pofudzwa.
Ndi ngazwo O lilela khangwelo yavho. “Vhahangwele, Khotsi,
ngauri a vha ḓivhi zwine vha khou ita.” Vho vha vho pofula.
U itela riṋe vho vha vho pofula. Kha u sa tenda havho vho ita
hezwi. Fhedzi musi vha tshiMu vhona hafhu…Amen!
57 “U fhelisa tshivhi.” Tshivhi ndi mini? U sa tenda. A vho ngo
tenda uri o vha a Messia. Vho vha vha sa koni u Mu vhona sa ane
a nga vha Messia, naho zwo ralo O ita tshiga tshiṅwe na tshiṅwe
tshe Messia a vha o tea u ita. Fhedzi vho vha vha sa koni u tshi
vhona. Vho vha vho pofula.
58 Ngauralo musi ni tshi vhona vhathu vha tshi ri, “A thi tendi
kha phodzo Khethwa. Ndi nga si i vhone. Ndi nga si vhone heyi
ndovhedzo ya Muya Mukhethwa.” Ni songo vha kwatela; vho
pofula. Vha ri, “Ndi nga si vhone hoyu Mulaedza wa u Vhuya
Hawe. A thi vhoni ndovhedzo ya Muya Mukhethwa. A thi vhoni
mbeu ya ṋowa. A thi vhoni hezwi zwithu.” Vho pofula, nahone a
vha zwi ḓivhi. Itanu vha rabelela. Zwo luga.
59 Kha u sa tenda havho; fhedzi, musi vha tshi Mu vhona, musi
A tshi vhuya hafhu, zwi ḓo fhelisa u sa tenda havho. Yawee, nṋe
nṋe! Kha ri tou humela u thoma kha Genesi ya vhu25, na ndima
ya vhu45, nahone ni wane—wane tshifanyiso tshayo. Ndo ṅwala
dziṅwe hafha fhasi, ya Genesi 45, vhoinwi vhane na khou dzhia
notsi. Oo, nga nḓila ine nda funa ngayo a ya Mafhungo-maḓifha
a kale a vhuḓi! Zwo luga. Zwino ri a ḓivha hune ra vha hone.

Naa ni nga mpfa zwavhuḓi, murahu ha tshifhaṱo? Imisani
zwanḓa zwaṋu arali ni tshi nga mpfa. Ndi na heyi nzudzanyo
tsini na nṋe zwiṱuku.
60 Zwino ri khou ya u vhala tshipiḓa tsha Luṅwalo. Ndi khou
ṱoḓa inwi ni tshi thetshelesa, inwi ni si na Bivhili. Inwi ni re na

Bivhili, ndi Genesi. Tsha u thoma, kha ri thome kha ndima ya
vhu44, ri tshi thoma nga ndimana ya vhu27.
61 Ndi Yosefa, huno Yosefa o vha a tshifanyiso tsho fhelelaho
tsha Kristo. Ri a zwi ḓivha hezwo. Ndi vhangana vhane vha
ḓivha izwo? [Tshivhidzo tshi ri, “Amen.”—Mudz.] O vhengwa
nga vhakomana vhawe (ndi ngani?) ngauri o vha a wa tshimuya,
o vhona mabono, a ṱalutshedza miḽoro. O vha a muthu wa
tshimuya vhukati ha vhahawe, huno vha mu vhenga. Nahone
khotsi awe vha mu funa.

Ngauralo Yesu o vhengwa nga zwivhidzo zwa dzi
dinomineisheni, fhedzi a fuṅwa nga Khotsi Awe Mudzimu. Ndi
ngani vho Mu vhenga? Ngauri O vha a wa tshimuya. Ngauri…
Vho amba, vha ri, “O vha amudzia u bvumba, diabolo.”
62 Ni a elelwa zwe vhakomana vha Yosefa vha mu vhudza?
“Hafha hu ḓa uḽa muḽori.” Ni a vhona? Ni a vhona, tshithu
tshithihi. Huno vha rengisa Yosefa nga mutengo muthihi we
Yudasi a rengisa Yesu ngawo, masiḽivhere a furaru. [Mukomana
Branham u khokhonya phuḽuphithi lwo vhalaho—Mudz.] Vha
mu posa mugodini, huno vha ya vha vhudza khotsi uri tshiṅwe
tshithu tsho mu vhulaya, o vha o fa. Fhedzi o bviswa mugodini.
Kristo o poswa dindini, huno a bviswa. Huno u bva henefho
a ya fhethu ha nṱhesa he ha vha hu hone kha ḽifhasi. Amen!
Yosefa a ya kha tshanḓa tsha u ḽa tsha Farao; huno Yesu o ya kha
tshanḓa tsha u ḽa tsha Mudzimu. Kha u lingwa hawe, phanḓa ha
u takulwa hawe. Yesu, phanḓa ha musi A tshi takulelwa nṱha, a
fhira nga kha ndingo.
63 Ndi ngani, ndi a tenda ho vha hu Billy Sunday, muivangeli
muhulu, o ri, “Muri muṅwe—muṅwe na muṅwe wo vha u na
Vharuṅwa vha dzimiḽioni vho dzula khawo, nga ḽia ḓuvha ḽa u
vhambiwa, a ri, ‘Itanu u lungulula tshanḓa tshau u sumbe kha
riṋe. Ri ḓo shandukisa nyimele u mona hafha.’” Fhedzi O vha a
nga si zwi ite.
64 Kayafasi a ri, “O ḓitshidza; vhaṅwe ha koni u vha tshidza.”
O vha a sa zwi ḓivhi uri u khou redza zwone. Arali O vha a
tshi nga Ḓitshidza, O vha a sa ḓo tshidza vhaṅwe. Ngauralo,
O Ḓiṋetshedza, u tshidza vhaṅwe. Ni a vhona, u pofudziwa
ngazwo. Zwino vha…
65 Zwenezwo musi o vha a henefho kha u takulwa hawe, kana
phanḓa ha u takulwa hawe, u lingwa hawe. Elelwani, Yosefa
o vhewa khothoni ngauri o vha a si na mulandu. Vharoma,
kana…
66 Mulangammbi waMuisiraele, nga dzina ḽa Potifara; Potifara
o ya, huno a bva a ya lwendoni. O vha a na musadzi o nakaho,
huno mufumakadzi a vha na Yosefa a tshi ḓa nḓuni u ita tshiṅwe
tshithu; huno a lingedza u wana Yosefa uri a ite tshiṅwe tshithu
tsho khakheaho. Huno o vha a tshi fulufhedzea kha Mudzimu.
Ndi a ni vhudza, vha dzulela…

67 Vhoinwi vhasadzi, ndo ni ṱavhela mukosi; zwino ndi khou ya
u ima na vhoinwi, lwa minete. Ni a vhona? Musadzi ndi mudzio
mutete. Ndi a zwi ḓivha uri hu nga si vhe na munna muvhi hu sa
athu vha na musadzi muvhi. Fhedzi vhanna vha ne vha ḓivha
hezwo, vhanna vhane vha ḓivha uri ni vharwa vha Mudzimu,
nahone vha fhura vhasadzi, ṱhoni kha inwi; hu si na ndavha na
zwine a ita. Ndi mudzio mutete, huno ni a ḓivha hezwo. Arali
a bvela nnḓa, a sa ḓifari sa musadzi, mu fareni nga tshanḓa ni
ambe naye sa khaladzi. Ni murwa wa Mudzimu. Ni songo ita
hezwo zwithu zwivhi. Lavhelesani Yosefa, o vha a tsumbo yaṋu.
68 Huno musi mufumakadzi wa Potifara, hoyu mufumakadzi
wavhuḓi, a ṱhompheaho, wa nṱhesa, muṅwe wa vhafumakadzi
vhahulwanesa vhe vha vha vha hone kha shango, vha mu
luvhelela na u mu kwengeledza. Huno a rembuluwa, huno a mu
fara a lingedza uri a mu kuvhatedze. Huno a tsimba tsimba u
swika a tshi vhuya a kherula nguvho yawe, huno a shavha u bva
khae. Ee, muṋe wanga. Huno musi a tshi dzhena ngomu, vha mu
ambela mazwifhi, vha ri o ḓa a mu tzhipa, huno o sia yawe…
huno o sia nguvho yawe henefho. Huno nga izwo a ya thumbuni
ya lukhohe. Fhedzi, ngei thumbuni ya lukhohe, Mudzimu o vha
a naye, hu si na ndavha na he vhamu vhea hone.
69 O vha a tshifanyiso tsha Murwa wa u bvelela. Tshiṅwe na
tshiṅwe tshe Yosefa a ita tsho bvelela. Huno musi Yesu a tshi
vhuya kha Ṅwahagidi, ndi zwone zwine zwa ḓo ita uri soga ḽi
fhufhume sa dzuvha. Tshiṅwe na tshiṅwe tshine A ita tshi ḓo
bvelela. NdiMurwawa u bvelela. Huṅwe na huṅwe hune na vhea
Yosefa, ho vha ho fhaṱutshedzwa. Huṅwe na huṅwe hune Yesu
a vha, ho fhaṱutshedzwa. Ngauralo, Mu waneni mbiluni yaṋu
nahone ni fhaṱutshedzwe.
70 Ngauralo ri wanulusa zwino, uri, Yosefa zwenezo a vhewa
khothoni. Huno ngomu khothoni ho vha hu na vhanna vhavhili;
muṅwe a xela, nahone muṅwe a tshidzwa. Yesu, kha mulingo
Wawe tshifhambanoni, mbava nthihi yo xela huno iṅwe ya
tshidzwa.
71 Musi O takulelwa nṱha, O gonya nṱha kha tshanḓa tsha u ḽa
tsha Mudzimu. Musi Yosefa o takulelwa nṱha, o ya kha tshanḓa
tsha u ḽa tsha Farao, nahone a hu na we a vha a tshi nga amba na
Farao a so ngo amba naYosefa u thoma na uwana thendelo.

Huno musi Yosefa a tshi ṱutshela pfamo…Yawee, nṋe nṋe!
[Mukomana Branham a vhanda zwaṋda zwawe luthihi—Mudz.]
Musi Yosefa o ṱutshela pfamo, phalaphala ya lila, huno vhanna
vha gidima phanḓa hawe, vha tshi ri, “Gwadamani! Yosefa u
khou ḓa!” Amen!

Huno musi Yesu a tshi ṱutshela tshanḓa tsha u ḽa tsha
Vhuhosini nṱha, phalaphala i ḓo lila. Huno magona oṱhe a ḓo
gwadama, nahone ndimi dzoṱhe dzi ḓo bula, “Yesu u khou
Vhuya!” Ngoho! Fhedzi arali…

72 Huno, elelwani, musi o landulwa nga vhahawe, o ita mini?
O vha na mufumakadzi wa Vhannḓa; o vha na mufumakadzi wa
Muigipita. Musi Yesu o tumulwa kha Vhahawe murahu hangei,
Vhayuda, O mala Muselwa wa Vhannḓa. Fhedzi zwino, nga
murahu ha miṅwaha, ngamurahu ha musi vhana vho no bebwa,
Efuraimi na Manase, o vha a na muṱa.
73 Zwenezwo, ḽiṅwe ḓuvha, vhahawe vha ḓa u mu dalela.
Lavhelesani. Ri a ḓivha nganea, nga nḓila ye vha vhea tshithu
ngomu afho, u humela natsho murahu. Huno a ḓifara u nga
a nga si ambe luambo lwavho; o vha a na muṱalutshedzi, wa
Tshiheberu, musi o vha aMuheberu ene muṋe. Huno vhakomana
vhawe vha ḓa fhasi. Vho vha vha sa mu ḓivhi. O vha a mukololo
muhulu.

Huno zwino, Kristo a dalela Vhayuda, a fhodza malwadze
avho na zwithu, naho zwo ralo a vho ngo ḓivha uri Ndi Ene nnyi,
uyo Messia.

Kha ri thome kha ndimana ya vhu27 ya ndima ya vhu44.
Huno mulanda khotsi ashu vho ri kha riṋe, U a zwi

ḓivha uri mufumakadzi wanga o bebela—mufumakadzi
wanga o bebela vharwa vhavhili:
Huno muṅwe wavho o nṱutshela,…

Uyo o vha a Yosefa, onoyo we vha vha vha tshi khou
amba naye.

…huno ndi ri, vho tou vhaisala vhukuma; a vho ngo
tsha do vha vha vha muthu u bva tsheetsho:
Huno arali wa nzhiela na uyu, huno zwivhi zwa

mu wela, u ḓo i sa mavhudzi a nga matshena nga u
ṱungufhala ngei mavhiḓani.

74 Vho vha vha na Benjamini muṱuku fhasi henefho, murathu
wawemuṱuku. Ni a zwi ḓivha uri Benjamini u imela nnyi? Hetshi
tshigwada tshiswa tsha vha vhukuma, vha vhungoho Vhayuda
vho kuvhanganaho henefho zwino u ita vha zwigidi zwa ḓana-
fuiṋa-iṋa, ho—holwu lushaka lune lwa khou ḓa. Hu si hedzi
mbava dza Wall Street, hai, hai; hevho vha tou nga mathukhwi.
Avho a si Vhayuda. Avho a si Vhayuda. Vhayuda vha vhukuma
ndi vho Benjamini muṱuku vhane vha khou ḓa u bva fhasi hafha,
vha sa athu vhuya vha pfa nga ha ipfi Yesu Kristo.

Zwino zwenezwo-ha iḓa kha nṋe…na khotsi au…
na khotsi anga, huno mutukana a si na riṋe; ri tshi
vhona uri vhutshilo hawe ho vhofhea nga vhutshilo ha
mutakana;

75 Vhutshilo ha Mudzimu ho vhofhea nga Isiraele. O malana
nae. Ri khou ḓo dzhena kha izwo nga miniti i si gathi, arali
Murena a tshi funa. O malana na Isiraele. Vhutshilo Hawe ho
vhofhea khae. U tou fana na nṋe ndo vhofhea na Vho.Mme
Branham murahu hafhaḽa, mufumakadzi wanga, nahone na



NDIVHO DZA RATHI DZA MADALO A GABURIEḼE 61

inwi no vhofhea na mufumakadzi waṋu. Vhutshilo haṋu ho
lunzhedzwa khayo. Huno Mudzimu o malana na Isiraele. Huno
ho vha hu mini? Yakobo a ri, “Vhutshilo hanga ho lunzhedzea na
u vhofhea kha hoyu ṅwana. Ndi ḓo…”

Huno zwi ḓo vuledzea,musi a tshi vhona urimutukana
ha na riṋe,…

Yosefa o vha a tshi khou u sala na mutukana, ni a ḓivha. Ri
a ḓivha nganea.

…huno uri u ḓo lovha, khotsi awe: huno mulanda
wau u ḓo isa mavhudzi matshena tshaloni a mulanda
wau khotsi ashu nga vhuṱungu.

Thetshelesani kha iyo khumbelo ine Rubeni a khou
fha zwino.

U itela mulanda wau uri a vhe na vhuṱanzi uri
mutukana kha yau…kha khotsi anga, vha tshi ri,
arali nda sa vhuisa…nda sa mu vhuisa murahu khae,
zwenezwo ndi ḓo dzulela u swaiwa phoswo lwa lini na
lini nga khotsi anga.

Zwino ngauralo-ha, ndi a u rabela, irai mulanda wau
a dzule madzuloni a mutukana…

Yawee, nṋe nṋe! Ni a vhona, o ima phanḓa ha Yosefa,
murathu wawe. Hoyu ndi Yosefa, nahone ha mu ḓivhi. Oo,
lindelani u swika uyoṄwahagidi u tshi thoma,mukomana!

…zwino madzuloni a mutukana ane a vha muḽaifa
kha murena wanga;…

Mu thetsheleseni, a tshi mu bula, “murena.”

…huno iri mutakana a ṱuwe na vhahawe.

Ngauri ndi ḓo ya hani phanḓa ha khotsi anga, huno
mutukana a si na nṋe? Hu sa ḓo bvelela vhuvhi hune ha
ḓo bvelela kha khotsi anga.

76 U luvhelela, a tshi ṋekedza vhutshilo hawe! Nga nḓila ine
avhoVhayuda vha ḓo ima na zwanḓa zwavho nnḓa! Lavhelesani.
Lavhelesani zwino ya vhu45, ndimana…Thetshelesani nga
vhuroṅwane, zwi songo ni fhira. “Musi Yosefa a tshi nga…”

Zwenezwo Yosefa o vha a sa koni…u ḓifa—u ḓifara
phanḓa ha vhoṱhe vhe vha ima nae phanḓa hawe;…

Mukomana, ndi musi tshivhi tshi tshi khou ya u fheliswa. U
sa tenda hu khou ya u balangana.

…huno a lila, huno a ita urimuthumuṅwe namuṅwe
a ṱuwe…u bva kha nṋe. Huno henefho ha sala hu
si na muthu nae, musi Yosefa a tshi ḓiḓivhadza kha
vhakomana vhawe.

77 Ndi mini? Na mufumakadzi wawe o humela murahu
pfamoni. Yawee, nṋe nṋe! Muselwa Vhugalani, musi Yesu a tshi
vhuya (ri ḓo dzhena khazwo hafha) u Ḓiḓivhadza.

Huno a lilela nṱha:…
Yosefa o vha a nga si tsha kona u ḓifara na khathihi, huno a

tou ṱavha mukosi.
…huno Vhaigipita na vha nnḓu ya Farao vha zwi pfa.

78 Murahu hangei pfamoni, vha pfa Yosefa a tshi khou tzhema.
Zwino, itsho tsho vha tshi tshifanyiso tsha Kristo a tshi khou
ṱangana na Vhayuda, uri, U a zwi ḓivha uri O vha pofudza u
itela uri riṋe ri kone u vha na tshikhala. Fhedzi musi A tshi ḓa
khavho hafhu, tshivhi tsha Isiraele tshi ḓo vha tsho fhela.

Huno Yosefa a ri kha vhakomana vhawe, ndi nṋe
Yosefa;…
Ni humbula uri Yesu u ḓo ri mini? “Ndi nṋe Messia. Ndi nṋe

we na Mu vhamba.”
…naa khotsi anga vha kha ḓi tshila? Huno

vhakomana vhawe vho vha vha sa koni u mu fhindula;
ngauri vho vha vho fhihamelwa kha vhuhone hawe.

79 Oo, ndi tea u ima hafha lwa minete. Kha ri vule kha Sakaria
ndima ya vhu12. Vulani na nṋe zwino kha Bugu ya Sakaria,
ndima ya vhu12 ya Sakaria. Huno khamusi ndi khou dzhia
tshifhinga tshinzhi kha u thoma u funza hezwi, fhedzi ndi—ndi
fhulufhela uri a zwi ngo ralo. Huno ndi—ndi khou ṱoḓa u zwi
wana, nga maanḓa.
80 Sakaria, kha ri wane ndima ya vhu12 ya Sakaria, huno ri
vhone zwine A khou ya u amba musi A tshi ima phanḓa ha vha
Hawe. Sakaria 12, huno ya vhu10. “Fhedza tshivhi,” zwino. Zwo
luga, ndima ya vhu12 na ndimana ya vhu10.
81 Dzhielani nzhele. Huno hafha u khou amba na masalela;
mmbi ya Yerusaḽema; buka na mmbi zwo dzhiiwa, na zwiṅwe-
vho; zwithu zwoṱhe zwo no vha magumoni zwino; hezwi
hu tou vha kaṱuku Ṅwahagidi, u thoma u dzhena kha
Ṅwahagidi zwino.

Huno ndi ḓo shela nḓuni yaDavita, na kha vhadzulapo
vha Jerusaḽema, muya wa (mini?) tshilidzi…
Amen! Tshilidzi tshi mangadzaho!
…kha nnḓu…vhadzulapo vha Jerusaḽema, (Daniele

wawe “muḓi mukhethwa”), muya wa tshilidzi na wa
thabelo: huno vha ḓo lavhelesa kha nṋe we vha mu
runga, nahone vha ḓo mu lilela, vhunga a lilelaho
murwa wawe muthihi fhedzi, nahone vha ḓo mu
ṱungufhalela, vhunga a ṱungufhalelaho tanzhe ḽawe.

82 Thetshelesani, hu ḓo vha u lila-ḓe musi O ima henefho, a tshi
Ḓiḓivhadza khavho, vhunga Yosefa o ita! Thetshelesani.

Huno nga iḽo ḓuvha hu ḓo vha na u lila huhulu ngei
Jerusaḽema, sa u lila ha Hadad-…
Ndi nga si kone u bula iḽo dzina, H-a-d-a-d-r-i-m-o-…
…Hadadrimmon ngei…Megiddon—Meggidon.
Huno kha shango hu ḓo vha na u lila, muṱa muṅwe

na muṅwe nga wone uṋe; muṱa wa Davita thungo, na
vhafumakadzi vhavho thungo; huno na muṱa wa nṋdu
ya Nathani thungo, na miṱa yavho thungo;
Yone…nṋdu ya Levi…na vhafumakadzi vhavho na

miṱa yavho thungo;…na Simioni na wawe thungo;
Huno na miṱa yoṱhe i no sala, muṱa muṅwe na

muṅwe…na vhafumakadzi vhavho thungo.
83 Vha ḓo ḓishona, musi vha tshi ima henefho huno vha vhona
uri onoyo Muthihi we vha mu vhamba na u mu landula, o ima
henefho, Yosefa wavho wavhuḓi. Hu ḓo vha na u lila huhulu!
Huno vha ḓo ri, “Ndi gai Hewawana ayomavhadzi?”
84 A ri, “Nṋduni ya khonani Dzanga.” Ni a vhona zwine nda
khou amba? U fhedza tshivhi, tsha u sa tenda, ndi zwine A khou
ḓela zwone.
85 Huno hoyu ṅwaha wa vhufusumbe wa Daniele, vhege ya
vhufusumbe, kha ndi ralo, u ḓa u fhelisa tshivhi, u tshi bvisa.
Ni a pfesesa zwino? Ndi mini tsha u thoma? “U fhedza u pfuka
mulayo.” “U fhedza tshivhi.” Tsha vhuraru, “U ita u pfumedzana
ha vhutshinyi.” Vhoinwi vhane na khou ṅwala fhasi.

Ndo vha ndi na maṅwe Maṅwalo a rathi henefho, fhedzi
ndo sokou pfuka, ngauri hu a fhisa. A ri ṱoḓi u dzhia tshifhinga
tshinzhi. Ndi khou ṱoḓa u wana nnzhi nga hune ndi nga kona,
fhedzi hu si u ni fareledza lwa tshifhinga tshilapfu. Zwo luga.
86 “U ita u pfumedzana ha vhutshinyi.” Vhutshinyi ndi “u ita
tsho khakheaho,” vhunga vho ita kha tshifhambano. O ita u
pfumedzana, fhedzi a hu nga shumi khavho. A hu ngo shuma
khavho. Ndi ngani? Ngauri vho vha vha bofu nahone vha sa koni
u zwi vhona. Huno ndi ngani vho pofula?

Inwi ni ri, “Zwo ralo, khamusi, ṋamusi…ngauri ndi bofu.”
Ni tou vha bofu nga u funa. Vho vha vha bofu ngauri Mudzimu
o vha pofudza. Fhedzi ni bofu ngauri ni tou funa u vha bofu. A
hu na tshipfumelelo tshaṋu. “Arali ni sa tendi uri ndi Nṋe ene,”
o ralo Yesu, “ni ḓo lovhela zwivhini zwaṋu.”Ndi zwone.
87 Zwino kha ri humele murahu kha Sakaria hafhu, ndima ya
vhu13. Zwino kha ri thetshelese hafha. “U ita tshipfumelelo.”
Zwino, hune izwi…Ndo vha ndi khou sedza muṅwe muthu,
ipfani hezwi—ipfani hezwi, fhedzi khamusi Murena vha ḓo zwi
wana nga iṅwe nḓila.

Nga iḽo ḓuvha hu ḓo vha…

88 “Nga iḽo ḓuvha.” Dok. Scofield hafha kha maṅweledzo
awe, kana ṱhoho dza masiaṱari, “Masalela…Masalela o
rembuluwaho o sumbwa kha tshifhambano.”
89 “U ita u pfumedzana ha vhutshinyi.” Vhutshinyi, ndi tshiṅwe
tshithu tshe na khakha, tshine na ḓivha khwine, tshine no vha
no tea ni songo ita. “Arali nda ita vhutshinyi mbiluni yanga,
Mudzimu ha nga mpfi.”
90 Zwino, kha Sakaria ndima ya vhu13, kha ri thome kha ya
vhu 1, kha ndimana ya vhu 1.

Nga iḽo ḓuvha hu ḓo vha na tshisima tshine tsha
ḓo vulea nḓuni ya Davida na kha vhadzulapo vha
Jerusaḽema u itela tshivhi na…u sa kuna.

91 Hu ḓo vha na nnḓu yo vuleaho. Bvelani phanḓa; ri nga tou
i vhala u tsa fhasi. Ndi khou ṱoḓa vhoinwi ni tshi swaya hezwi
uri ni ḓo kona u i vhala. Fhedzi zwino, ndo swaya hafha uri ndi
thome kha ndimana ya vhu6 hune ndi vhale kha ya vhu10. Zwo
luga, kha ri vhale zwino ri vhone, u vhala u swika kha ndima ya
vhu9, kha ndi ralo.

Huno muṅwe u ḓo ri khae, uri hune…Naa izwi ndi
zwilonda zwa mini zwanḓani zwau? Zwenezwo u ḓo
fhindula, Avho…zwine nda vha ndo zwi…(Kha ri
vhone.)…u fhindula, Izwo ndi zwe nda huvhadzwa
nḓuni ya khonani dzanga.

Fhaṱuwa, O banga, u tshi halifhela mulisa, na u
halifhela wa hau, u ralo MURENA wa mavhuthu: i rwa
mulisa, huno nngu dzi ḓo balangana: huno ndi ḓo
rembulusa tshanḓa tshanga kha vhomuṱuku.

92 Zwino, Yesu o redza ulwo Luṅwalo. Ni a vhona, “I rwa
Mulisa, huno u balanganye nngu.” Fhedzi dzhielani nzhele
mutala u tevhelaho. O teu redza zwezwo zwinzhi zwayo.
Fhedzi lavhelesani zwine mutala u tevhelaho wa amba, tshipiḓa
tshi tevhelaho. “Huno ndi ḓo rembulusa Tshanḓa tshanga
kha vhomuṱuku.” Mini? Tshigwada tsha Benjamini tshine tsha
khou ḓa zwino. “Ndi ḓo rembulusa tshanḓa Tshanga kha
vhomuṱuku.”
93 “Irwa Mulisa.” Isiraele, u thoma, Isiraele yo rwa Mulisa, ha
balanganya nngu dzoṱhe kha shango ḽoṱhe. Fhedzi Mudzimu vha
ri, “Ndi ḓo rembulusa tshanḓa Tshanga, u wana avho vhaṱuku
nga maḓuvha a u fhedzisela.” Lini? Musi u pfumedzanywa ha
vhutshinyi ho no itwa.
94 Isiraele u ḓo tshidzwa, muṅwe na muṅwe wavho. Kha ri vule
kha Yesaya. Yone Yesaya, ndima ya vhu66 ya Yesaya, huno ri
tou vhala lwa tshikhalanyana. Huno ri vhone zwine Mudzimu
a amba nga ha Isiraele a tshi tshidzwa, zwi ḓo dzhia tshifhinga
tshi ngafhani u tshidza Isiraele. Lavhelesani uri zwi ḓo itea nga

u ṱavhanya hani. Kha Yesaya, ndima ya vhu66 na ndimana ya
vhu8. Arali ni tshi ṱoḓa u i vhala noṱhe, zwoṱhe.

Ndi nnyi o pfaho izwo zwithu? Ndi nnyi o vhonaho
tshithu tsha u ralo? Naa ḽifhasi ḽi nga itwa ḽa
bveledza…ḽiṅwe ḓuvha…nga ḓuvha ḽithihi?…tenda
fhedzi Tsioni ya vha i kha ḓi gomela, o bveledza vhana
vhawe.

95 Nga u ṱavhanya musi Tsioni a tshi vhona uri uyo o vha a
Messia, o bebwa hafhu, nga ḓuvha ḽithihi. “U ita tshipfumelelo
tsha tshivhi, na u ita tshipfumelelo tsha vhutshinyi, u sa kuna.”
Yawee, nṋe nṋe! Vho ita zwe zwa vha zwi zwivhi, zwe zwa vha
zwo khakhea. U pfumelelwa ho itwa hu tshi itela tshivhi.
96 Tsha vhuṋa. “Uḓisa u luga ha lini na lini.”Ndi tshone tshithu
tsha vhuṋa tshe A ḓela tshone. Tsha vhuṋa, zwe A ḓa u ita, “U—
u ḓisa u luga ha lini na lini.” “U fhelisa tshivhi; u pfumelela; na
u ḓisa u luga ha lini na lini.” Musi u pfuka mulayo ha Isiraele ho
swikamagumoni…Musi u pfukamulayo ha Isiraele…
97 Zwino ri khou ya u…Ndi ṱoḓa vhoinwi ni tshi fara hezwi,
ngauri musi ri tshi ḓisa uḽa musadzi, na ḽivhanda ḽi tshi
pandelwa, ni khou ya u vhuya murahu kha holwu Luṅwalo
hafhu. Ivhani na vhuṱanzi ha u Lu vhea fhasi. Musi u pfuka
mulayo ha Isiraele ho swika magumoni, Saṱhane, ane a vha
mupomoki wavho na mupomoki washu, Saṱhane u ḓo valelwa
dindini ḽi si na magumo. Musi mini? Musi ni tshi ḓisa u luga
ha lini na lini, tshiṅwe tshithu tshine tshi nga si gume, hezwo
zwoṱhe zwo vhangaho u sa luga zwi ḓo fheliswa.
98 Kha ri wane Nzumbululo ndima ya vhu20 na ndimana ya
vhu13, lwa minete fhedzi, nahone kha ri vhale hafha lwa minete
fhedzi. Nzumbululo 20, na 13…Hai, ndi humbela pfarelo.
Nzumbululo…1 u ya kha 3, ndi yone. A tho ngo vhona luya
luswayo vhukati halwo. Biko ḽanga hafha ḽi a dzhena maṱoni.
Nzumbululo ndima ya vhu20, huno kha ri vhone.

Huno nda vhona muruṅwa a tshi tsa fhasi u bva
ṱaḓulu, a na khoṋo dza mugodi u si na magumo na
tshaini khulu tshanḓani tshawe.
…huno a fara ḽivhanda, ṋowa ya kale, ane a vha

diabolo, na Saṱhane, nahone a mu vhofha lwa miṅwaha
ya tshigidi,
Huno a mu posa kha mugodi u si na magumo, huno

a mu valela, huno a shatela khaḽo, uri a si tsha fhura
lushaka na khathihi, u swikamiṅwaha ya tshigidi i tshi
fhela: huno nga murahu ha hezwo…a vhofhololwe lwa
tshifhinganyana.

99 U itawa lini na lini…“Uḓisa u luga ha lini na lini,” Saṱhane
kha mugodi u si na magumo. Huno musi A tshi ita izwo, huno a
shatela diabolo we a fhura vhathu.



66 VHEGE DZA FUSUMBE DZA DANIELE

100 Zwino kha ri humelemurahu khaHabakuku, ndima ya vhu2.
Habakuku, ndima ya vhu2. Huno zwino ri khou ya u vhona uri
ndi ngani O shatela iyi ṋowa ya kale, nahone zwo itelwa mini,
na uri hu bvelela mini nga u ṱavhanya nga murahu ha musi
o no shatelwa. Ndi takalela hezwi, a ni ralo? [Tshivhidzo tshi
ri, “Amen.”—Mudz.] Zwi—zwi ri ḓisa kha ndivho ya zwiṅwe.
Habakuku, Habakuku, ndima ya vhu2 na ndimana ya vhu14, ndi
a tenda ndi yone, ndi ṱoḓa u vhala. Musi hezwi zwi tshi itea…
Lavhelesani.

Ngauri ḽifhasi ḽi ḓo ḓadzwa nga nḓivho na vhugala ha
MURENA, sa maḓi a tshi ḓadza lwanzhe.

101 Yaweeee, nṋe nṋe! [Mukomana Branham u vhanda zwanḓa
zwawe—Mudz.] Whew! Nga maṅwe maipfi, musi swina ḽi tshi
kudzwa kule, u guma ha tshivhi ho swika, u ḓisa u luga ha
lini na lini ho swika, Saṱhane o shatelwa kha mugodi u si na
magumo, huno nḓivho ya Murena i ḓo ḓadza ḽifhasi sa maḓi a
tshi ḓadza lwanzhe. Amen! Vhugala khaMudzimu! Zwi khou ḓa,
mukomana, zwi khou ḓa! Vhasadzi vha ḓo vha vhafumakadzi, na
vhanna vha ḓo vha nzhinga. Amen!

Musi nḓivho ya Murena i tshi ḓadza ḽifhasi na
lwanzhe na lutombo;

Huno, oo, mbilu yanga i khou gomela, i tshi
lilela iḽo ḓuvha ḽa mbofholowo ya u ḓifha,

Musi Yesu washu a tshi vhuya ḽifhasini hafhu.
102 Amen! Zwo luga. Zwino, Ṅwahagidi wo dzhena zwino. Ndi
musi Ṅwahagidi, musi Ḓorobo i tshi ḓo fhaṱiwa. Tsha vhuṋa…
Ndi na Maṅwalo a rathi maṅwe, fhedzi ri ḓo ṱavhanyedza.
Zwino, musi ri tshi vhuya murahu, ndi ḓo topola aya maṅwe
Maṅwalo; fhedzi u tou ni fhamuhumbulo nyangaredza.
103 Tsha vhuṱanu. “U pfuṋela mabono na vhuporofita.” Ni a
vhona, uyoMuruṅwa o ḓa u pfuṋelamabono na vhuporofita.

Ndi—ndi vhenga u amba hezwi. Fhedzi, muṅwe muṅwali
muhulwane, we nda vha ndi tshi khou vhala nga hae ḽiṅwe
ḓuvha, arali a songo vha na hezwo zwo ṱanganana! O amba zwe
zwa vha zwi zwone. Zwino, u tou sumbedza uri ndi vhuḓahela
hani…

Oo, ni mpfarele. A thi ṱoḓi u zwi amba nga u ralo. Ni
mpfarele. A thi ambi hezwo. Zwa vhukuma a thi ralo. Hai.

Mu—mu—munna a si na nḓodzo, ni a vhona, munna o ri, “Ni
a vhona hafha uri mabono na vhuporofita zwo vha zwo tendelwa
fhedzi kha tshivhidzo tsha Vhayuda.” Huno a ri, “U bva kha
tshifhinga tsha Daniele u ya phanḓa, musi Daniele a tshi ḓa, zwi
amba uri a vha tsha ḓo vha na mabono kana a vha tsha ḓo vha
na vhuporofita.” A ri, “Hezwi zwithu ṋamusi zwine na amba nga
hazwo, nga ha u vha na mabono na vhuporofita, zwoṱhe zwi tou
vha zwithu zwa diabolo, uri ho vha hu si na tshithu tsho raloho
sa mabono na vhuporofita.”

Mukomana, ho vha hu na vhaporofita vhanzhi nga murahu
ha Daniele. Huno ho vha hu na Yohane Mulovhedzi. Ho vha hu
na Yesu Kristo. Ho vha hu na vhaporofita nga kha Testamennde
Ntswa. Ho vha hu namabono. Ho vha hu na Vharuṅwa.

Zwi ḓa hani kha shango uri muthu a ambe izwo? Fhedzi,
ni a vhona, izwo ndi nga tshipikwa tsha tseḓa, u lingedza u
susuvhedzela vhathu kha tshiṅwe tshithu, u zwi ita uri zwi
vhe pfunzo ya tshivhidzo, kana tshithu tshi vhonalaho tshi
tshavhuḓi, uri tshi nge tsha vhukuma kha vhathu. Huno arali
vhathu vha si naMuyaMukhethwa, vha ḓo fhura ngazwo.
104 Zwino, ri songo dzhia zwe muṅwe muthu a amba. Zwino, a
hu na Luṅwalo lwa u zwi tikedza hezwo. Ngauralo ndi nga dzhia
hani izwo? Zwo ralo, kha ri wanuluse uri u pfuṋela zwi amba
mini zwa vhukuma. Lavhelesani! O ḓa u ita hezwo, u pfuṋela
mabono a vhuporofita.
105 Zwino, kha ri humele murahu kha Bugu ya Daniele, he ra
vha ri hone. Hangei kha Bugu ya Daniele, ri ḓo wanulusa zwine
Ya amba. Zwino kha ri vule kha Daniele ndima ya vhu12. Zwino,
musi ri tshi dzhena kha Daniele 12, zwino, ri nga thoma. Huno
ra vhala u bva…Musi ni tshi ya hayani, ndi ṱoḓa ni tshi vhala
ndimana ya u thoma u ya phanḓa. Kha ri tou vhala u bva kha
ndimana ya u thoma, u tsa fhasi kha ya vhu4.

Huno nga itsho tshifhinga Mikaele u ḓo ima…
mukololo muhulu ane a ḓo imela vhana vha vhathu
vhau:…

Zwino, hafha ndi kha tshifhinga tsha vhufhelo.

…huno hu ḓo vha na tshifhinga tsha khakhathi,
tshine a tshi athu vhonwa u bva tsheetsho…
lushaka…

Ndi hune mulwa-na-kristo, hoyu mugadi wa Pfundo ḽa u
Thoma u bvela phanḓa, musi a tshi dzhia fhethu vhupo.

…u swika na tshino tshifhinga:…

Hu si nga tshifhinga tshe Titasi a dzhia mbondo dza
Jerusaḽema. Izwo zwo vha zwi fhethu huthihi fhedzi.
Lavhelesani musi hoyu mulwa-na-kristo, uyo mukololo we a vha
atshi khou tea u ḓa, lavhelesani musi a tshi ḓa.

…na kha tshone tshifhinga tshi fanaho: huno nga
itsho tshifhinga vhathu vhau vha ḓo phuluswa, muṅwe
na muṅwe ane a wanalaho ṅwalwa buguni.

Haḽeḽuya! “Vhathu vhau,” Isiraele, “u ḓo ṅwalwa buguni.”

Huno vhunzhi havho vho eḓelaho buseni ḽa ḽifhasi vha
ḓo vuwa, vhaṅwe kha vhutshilo ha lini na lini, huno
vhaṅwe kha ṱhoni huno vhaṅwe kha u tambula ha lini
na lini.

106 Izwo zwi nga vha hani kha shango musi Titasi o dzhia
mbondo dza Jerusaḽema? Naa zwo vha zwi tshi nga vha
hani? Zwo vha zwi nga si konadzee. Ni a vhona, u khou
amba nga tshifhinga tsha vhufhelo, kha mvuwo. Naa izwo ndi
zwone? Zwino:

Huno avho vho ṱalifhaho vha ḓo penya sa u penyelela
ha ḓuvha; huno avho vhane vha ṱanutshela thungo…
vhane vha rembulusela vhanzhi kha u luga…ṋaledzi
dza tshoṱhe…

Thetshelesani! Hafha khezwi, ha vhukuma, u pfuṋela
ha ngoho.

Fhedzi iwe, O Daniele, shatela maipfi, huno u pfuṋele
bugu, na u swika kha tshifhinga tsha vhufhelo:…

107 Ndi mini? Oo, haḽeḽuya! Naa ni a zwi vhona, kiḽasi? Heyi
nzumbululo ya Yesu Kristo, na Maanḓa Awe, a u Vhuya Hawe,
zwa tshifhinga tsha vhufhelo, zwo pfuṋelwa u vhuya u swika
tshino tshifhinga. Ndi zwineA ḓa u ita. Zwo dzumbelwa zwikola;
a zwi mangadzi, vha ṱoḓa u shumisa, “u pfuṋelwa,” murahu
hangei, kha “u sa vha na vhaporofita,” na tshiṅwe na tshiṅwe
murahu. Zwi nga si ime. Fhedzimabono, heḽi bono, ḽo pfuṋelwa u
swika zwino hafha. Huno hafho ndi hune nda khou vhea lutendo
lwanga, uri Mudzimu u ḓo dzumbulula vhege dza fusumbe.
Amen! “Apfuṋeleni,” A ri, “u swika tshifhinga tsha vhufhelo.
Vala Maipfi nahone u pfuṋele Bugu u swika tshifhinga tsha
vhufhelo.”
108 Naa o ita mini? U pfuṋela mabono na vhuporofita! Daniele o
vha o porofita hezwi zwithu. O vha o zwi vhona kha bono, huno
Muruṅwa a ḓa fhasi u pfuṋela bono, na u pfuṋela vhuporofita.
Vha nga zwi vhala, fhedzi vha nga si zwi pfesese, u swika
tshifhinga tsha vhufhelo. Tshifhinga tsha vhufhelo, tshifhinga
tsha vhufhelo ndi mini? Magumo a vhege ya vhufusumbe, musi
uyo mukololo, mulwa-na-kristo, a tshi ḓo dzumbululwa, nga
tshino tshifhinga, a tshi ḓiita Mudzimu. Ri zwi ḓivhisa hani uri
izwi zwo pfuṋelwa u swika itsho tshifhinga? Daniele o tou fhira;
heyi ndi ndima ya u fhedza ya Daniele.
109 Khaladzi Simpson ommbudzamasiari ano, a ri, “Mukomana
Branham, ndi vhala Bugu yoṱhe ya Daniele. A—a thi ngo ḓivha
tshiṅwe tshithu musi ndi tshi fhedza, u fhenḓa, u fhira zwe
nda ita musi ndi tshi thoma.” Hafha khezwi, Khaladzi Simpson,
arali ni fhano madekwana a ṋamusi. Ndi a tenda ndo mu vhona
o dzula nga hangei. A tho ngo vhuya nda amba tshithu kha
tshigariki. Ndo ḓifhumulela, ngauri ndo humbula uri khaṅwe
ndi ḓo zwi wana.

Fhedzi, bono ḽe Daniele a ḽi vhona, fhasi hangei mulamboni,
ḽo vha ḽo pfuṋelwa, “u swika nga tshifhinga tsha fhufhelo.”
Ndi…Itanu ri ndi bvele phanḓa ndi vhale hafha. Ni a vhona?

Fhedzi iwe, O Daniele, shatela maipfi, huno u pfuṋele
bugu, u swika tshifhinga tsha vhufhelo: vhanzhi vha ḓo
gidima nṱha na fhasi, nahone nḓivho i ḓo ḓala.
Huno nṋe Daniele nda lavhelesa, huno, vhonani, ho

vha ho ima…vhavhili,…muṅwe kha sia ḽithihi…ḽa
mulambo, huno muṅwe kha ḽiṅwe sia ḽa khunzikhunzi
ya mulambo.
Huno muṅwe a ri kha munna we a vha o ambara ngu—

nguvho, we a vha a kha maḓi a mulambo, Zwi ḓo guma
lini izwi kha magumo a izwi zwi mangadzo?
Zwino thetshelesani.
Huno nda pfa munna o ambaraho dzi nguvho, we

a vha a kha maḓi a mulambo, musi a tshi imisela
tshanḓa tshawe tsha u ḽa na tshanḓa tshawe tsha monde
ngei ṱaḓulu, huno a ana nga uyo ane a tshila lini na
lini uri zwi ḓo vha tshifhinga, tshifhinga, na hafu ya
tshifhinga;…
Zwino, ri zwi wane—wane kokotolo, “Tshifhinga, tshifhinga,

na hafu ya tshifhinga.” Zwino lavhelesani musi ri tshi swika
kha vhege ya vhufusumbe ya Daniele, uri izwo zwi bvelela hani.
Ndi hone hune tshiphiri tsha khou u nzumbululwa. Zwo luga.
“Tshifhinga, tshifhinga, na hafu ya tshifhinga.”

…huno musi a tshi ḓo…(“ene,” ḽiṱalusa vhuṋe
zwino, mulwa-na-kristo)…u ḓo vuledza-…u vuledza
vuledza u balanganya maanḓa a vhathu vhakhethwa,
(ndi hune a vunḓa mulanga wawe vhukati ha vhege),
hezwi zwithu zwoṱhe zwi ḓo vuledzwa. (Amen.)
Huno nda pfa, fhedzi ndi si pfesese: zwenezwo nṋe nda

ri, O…Murena, naa magumo a izwi zwithu a ḓo vha
mini?
Huno a ri, Tshimbila nḓila yau,Daniele: ngauri maipfi

o valwa na u pfuṋelwa u swika tshifhinga tsha…
[Mukomana Branham u ya ima. Tshivhidzo tshi ri,

“Vhufhelo!”—Mudz.] Oo, ni songo hangwa hezwo!
…u swika tshifhinga tsha vhufhelo.
Vhanzhi vha ḓo kunakiswa, nahone vha itwa

vhatshena, na u lingwa; fhedzi vhavhi vha ḓo ṋaṋa
u ita vhuvhi: nahone a hu na muthihi a wa vhuvhi a ne
a ḓo pfesesa; fhedzi vha vhuṱali vha ḓo pfesesa.

110 Mulaedza wa maḓuvha a u fhedza u ḓo zwi dzumbulula;
tshivhidzo tsha tshikhathi tsha u fhedza. Vhugala! Whew!
Khezwo-ha! Yawee, nṋe nṋe! Zwi a tetemedzisa, u humbula
nga hazwo, tshiphiri! Zwithu zwine tshivhidzo tsha shango
tsha poidza maṱo atsho, tsha ri, “Maloto.” Tshiphiri tsha uri
Yesu Kristo ndi Nnyi; hu si Muthu wa vhuraru, hu si Muthu

wa vhuvhili, hu si Muthu wa vhuraru, fhedzi ene Muthu
wa Mudzimu. Hezwi zwiṅwe zwiphiri zwa Mudzimu zwi ḓo
dzumbululwa, ngauri zwo ṅwaliwa hafha kha heyi Bugu, nahone
zwa dzumbululwa kha murafho wa tshifhinga tsha vhufhelo.
Vha nga si tsha zwi vhona kha dzi seminari, na zwikoloni,
na dzidinomineisheni, u fhira Vhayuda vha tshi nga balelwa
u vhona uri Yesu ndi Messia. Ndi ngazwo vha tshi lingedza u
humbula uri ni a penga. Ndi ngazwo vha tshi ri ni tsilu. Ndi
ngazwo vha sa pfesesi uri ndi ngani ni sa kwaidzi navho. Ngauri,
hu na Maanḓa na bono murahu hazwo, Ipfi ḽa Mudzimu ḽe ḽa
dzumbululwa, u wana Tshivhidzo kha ngona u itela U Takulelwa
Ṱaḓulu na u ya Hayani. Ee. “Vhanzhi vha ḓo gidima nṱha na
fhasi, nahone nḓivho i ḓo ḓala.” Zwa vhukuma.
111 Zwino, ndi mini tshiṅwe tshithu tshine tsha ḓo ḓivhiwa?
Lavhelesani kha ṋamusi, kha zwivhidzo. Hafha khetshi. Ndi
a kholwa a zwi nga vhaisi, fhedzi ndi khou tea u zwi amba.
U ita…
112 Nga iḽo ḓuvha hu ḓo vha na u vuwa hamulwa-na-kristo.
113 Zwino, elelwani, musi ri tshi dzhena kha Mapfundo, uyo
mulwa-na-kristo u gada kha ayo Mapfundo. Daniele o amba nga
hazwo hafha, “Mukololo ane a ḓoḓa.” U ḓo tumulwa, Yesu u ḓo
ralo, u itela tshipfumelelo tsha vhathu. Fhedzi, “Uyo mukololo
u ḓo ima, ane a ḓo vhanga vhuṱudzi hune ha ḓo ḓisa u kha u
tshinyadzwa,” iyo yo vha i Roma, nga kha Titasi. Huno nga tshino
tshifhinga, ndi mukololo a tshi khou bva Roma, ane a ḓo zwi
ita. Huno u ḓo dzumbululwa nga maḓuvha a u fhedza, zwino
thetshelesani, “a tshi ḓi ita Mudzimu,” sa Muya Mukhethwa u
tshi ri tsivhudza kha Vhathesaḽonika ya Vhuvhili, ya vhu2.

Kha ri tou ya khayo, Vhathesaḽonika ya Vhuvhili, zwenezwo
a ni nga vhi na maipfi anga fhedzi Ipfi ḽa Mudzimu.
Vhathesaḽonika ya Vhuvhili, ndima ya vhu2 na ndimana ya
vhu12. Kha ri vhone. Vhathesaḽonika ya Vhuvhili, ndima ya
vhu2 na ndimana ya vhu12. Kha ri vhone. Kha ri thome nṱha
ha hezwo, ndimana ya vhu7.

Ngauri tshiphiri tsha u sa luga tsho no thoma u
shuma:…
(Hoyu ndi Paulo a tshi khou amba, nga Muya

Mukhethwa.)…
Uyo ane—ane a tendela zwino u ḓo tendela, u swika a

tshi bviswa nḓilani.
Ndi nnyi “Ene” hafha? Naa muṅwe muthu u ya ḓivha? Ndi

MuyaMukhethwa, “Uyo ane a tendela.”
Huno zwenezwo (lini) hune uyo Muvhi a ḓo

nzumbululwa,…
Lini? Nga tshifhinga tshine Muya Mukhethwa wa ḓo bviswa,

une wa khou lugela u ṱuwa zwino. Naa U khou ṱutshela mini? A

tshi dzhia Tshivhidzo Nae. “U dzumbululwa!” Paulo a tshi khou
amba, fhasi ha ṱhuṱhuwedzo.

…ane Murena a ḓo mu fhelisa nga muya wa mulomo
wawe, nahone u ḓo mu tshinyadza nga u penya ha u ḓa
hawe: (ene muvhi, a hu na zwiṅwe)
Nae-vho, ane u ḓa hawe hu edza mishumo ya Saṱhane

nga maanḓa oṱhe na zwiga na u ita zwi mangadzo,
“Ri tshivhidzo tshihulwane. Ri na hezwi. Ri na hezwi.

Vhoinwi noṱhe ivhani tshithu tshithihi, ni a vhona. Ndi riṋe
vhahulwane.” Mazwifhi a mangadzaho!

Huno nga hoṱhe…ha u sa luga khavho vhane vha
lovha; ngauri a vho ngo ṱanganedza lufuno lwa ngoho,
uri vha kone u tshidzwa.
Huno nga nṱhani ha hezwo Mudzimu o vha rumela

vhufhura vhuhulu, uri vha tendemazwifhi uri vha tende
mazwifhi:
Huno uri vha…vha laṱwe vhe vha si tende ngoho,

fhedzi vha na u ḓifhelwa kha u sa luga.
114 Naa ni a zwi wana? [Tshivhidzo tshi ri, “Amen.”—Mudz.]
Yawee, nṋe nṋe! Zwino, Paulo a tshi khou amba. Tshifhinga
tshine Pfundo ḽa Mudzimu ḽa ḓivhadzwa, Muya Wawe, Dzina
Ḽawe, tshilidzi Tshawe, na hezwi zwiṅwe zwoṱhe zwiphiri zwine
zwa khou bvela phanḓa zwino, puḽane dza Tshivhidzo Tshawe u
ya kha U Takulelwa Ṱaḓulu; na u shelwa ha Muya Mukhethwa
ho ita hezwo. Ndi zwine O ita ngamaḓuvha a u fhedzisela.
115 Zwino, kha ri vhone. Naa ri na tshifhinga kha idzi dza u
fhedza? [Tshivhidzo tshi ri, “Amen.”—Mudz.] Tsha vhurathi, “U
ḓolisa wa Ṱaḓulu-ṱaḓulu.” Yawee, nṋe nṋe! Hafha ndi yone!
Tshithu tsha u fhedza tshine A khou ya u ita, ndi u ita mini?
Zwino, kha ri tou humela murahu kha Daniele, u wanulusa
uri U khou ya u ita mini hafha. “Vhege dza fusumbe.” Ndi
zwifhio zwine zwa khou tea u swikelelwa nga tshino tshifhinga?
Zwo luga.

…dzo vhetshelwa vhathu vhau na…muḓi wau
mukhethwa, u fhedza u pfuka mulayo (u pfuka mulayo
ha vhathu),…u fhedza tshivhi (u itela vhathu), na u ita
tshipfumelelo tsha vhutshinyi havho, na u ḓisa u luga
ha lini na lini (u itela Vhayuda), na u pfuṋela mabono
na vhuporofita (u swika tshifhinga tsha vhufhelo), na u
ḓolisa hu Khethwa-khethwa.
Ndi dzone nḓivho dza rathi dza u ḓa Hawe.

116 Zwino, “u ḓolisa fhethu Hukhethwa-khethwa.” Zwino,
hezwi zwi nga vha zwisili lwa minete, vhunzhi ha vhoinwi
vhadededzi, fhedzi itanu zwi fara lwa minete, ni vhone nga nḓila
ine zwa bva ngayo.

117 Heyi ndi nḓodzo, hu si ya muthu. Yesu o no ḓoliswa. Ndi
zwone? [Tshivhidzo tshi ri, “Amen.”—Mudz.] Bugu ya Mishumo
i ri Mudzimu o ḓolisa Yesu nga Muya Mukhethwa; A tshimbila a
tshi ita zwivhuya, na u fhodza vhalwadze, na zwiṅwe zwinzhi.
Yesu o no ralo, kale. Ndi ene Messia. Huno Messia zwi amba
“Muḓodzwa.” Naa izwo ndi zwone? Fhedzi hafha kha tshifhinga
tsha u fhedza, ndi waU ḓolisa Hukhethwa-khethwa.

118 Ndi mini “Hukhethwa-khethwa”? Kha nḓila yanga ya u zwi
vhona, zwine nda tenda ndi nga zwi tikedza nga Luṅwalo, ndi
u ḓolisa “Hukhethwa-khethwa,” ine ya ḓo vha Thaberenakeḽe
ine ya ḓo shumiswa nga tshifhinga tsha Ṅwahagidi. Zwino
thetshelesani, ni a vhona uri ndi ngani ndi khou zwi wana.
Wo ṱalutshedzwa kha Hezekiele, ndima ya—ya vhu4, yone…
Hai, ndi amba ndima ya vhu43, ndimana ya 1 na ya 6. Kha
ri humele murahu kha Hezekile huno ri wanuluse uri u vhea
hani tshifanyiso tsha Ṅwahagidi, nga nḓila ine vha ḓo ḓolisa…
Hezekile 43, kha ri tou vhala zwiṱuku hafha zwino huno ri vhone
zwine A khou ya u ita nga Ṅwahagidi, nḓodzo. Kha Hezekiele
43, zwo luga, huno zwino kha ri thome nga ya u 1, kha ndimana
ya vhu6. Ni nga vhala yoṱhe musi no no swika hayani, a hu
na zwiṅwe, inwi vhane na khou ṅwala fhasi, Hezekile 43. “Nga
murahu ha hezwo…”

119 Zwino, lavhelesani, ṱhaluso ya Thembele ine ya khou tea
u fhaṱiwa nga tshifhinga tsha Ṅwahagidi. Zwino, muṅwe-vho,
muvhali muṅwe-vho ane a ḓivha, uri u bva kha Hezekiele ndima
ya vhu40, u vhuya u swika kha ndimana ya vhu44, a si tshithu
kha shango fhedzi Thembele ya Ṅwahagidi i tshi khou fhaṱiwa
kha ḽifhasi, (muṅwe-vho ane a zwi ḓivha, ni a vhona), musi
vhugala ha Murena vhu tshi i ḓadza, na zwiṅwe-vho zwo raloho.
Zwino ri khou…u tou ya u ṱalusa Thembele kha ndima ya
vhu43, na ndimana ya u 1 u swika ya vhu6.

Nga murahu ha musi o ḓisa getheni, na kha gethe ḽine
ḽo lavhelesa vhubvaḓuvha:

Huno, vhonani, vhugala ha…Mudzimu wa Isiraele o
bva nḓilani ya vhubvaḓuvha: huno ḽone ipfi ḽo vha ḽi
tshi nga ipfi ḽa maḓi manzhi: huno ḽifhasi ḽa penya nga
vhugala.

Huno zwo vha zwi tshi ya nga mbonalo ya bono ḽe nda
vhona, nahone u ya nga ha bono ḽe nda vhona musi ndi
tshi ḓa u tshinyadza muḓi: huno bono ḽo vha ḽi tshi nga
bono ḽe nda ḽi vhona nga mulambo wa Khebara; huno
nda wa nga tshifhaṱuwo.

Huno vhugala ha MURENA—vhugala ha MURENA ha
dzhena nḓuni nga nḓila ya khoro ine yo lavhelesa
vhubvaḓuvha.

Ngauralo muya wa ntakulela nṱha, wa nnḓisa kha
lufhera lwa ngomu ngomu; huno, vhonani, vhugala ha
MURENA ho vha ho ḓadza nnḓu.
Huno nda mu pfa a tshi amba na nṋe ngomu nḓuni;

huno munna a ima tsini na nṋe.
120 Uḓolisa, u ḓolisa i ḽa Thembele u itela u vhusa haṄwahagidi.
Zwino dzhielani nzhele kha Vhaḽevetika. Zwino lavhelesani nga
nḓila ye ya ṋetshedzwa kha Vhaḽevetika. Zwino, arali ra nga
humela murahu kha Vhaḽevetika, ri wanulusa uri Mushe o ḓolisa
thembele. Kha ri tou humela murahu musi ri kha ḓivha khayo.
Ri kha ḓivha na tshifhinga tsho eḓanaho. Huno kha ri humele
murahu kha Vhaḽevetika huno ri wanuluse uri Mushe o ḓolisa
thembele lini, kha vha Vhaḽevetika ndima ya vhu8.
121 Oo, ndi tou takalela u vhambedza haya Maṅwalo kha
Maṅwalo. Naa a ni zwi funi naa? [Tshivhidzo tshi ri,
“Amen.”—Mudz.] Huno zwenezwo ni—ni tou wana mu—mu—
muhumbulo wa zwine ra—ra khou ṱoḓa zwone na zwine ra
khou ita. Zwino, muṅwe wa vhoinwi ane a elelwa uri ri khou to
shumisa Maṅwalo zwino na afho, khazwo.
122 Zwino, ndima ya vhu8 ya Vhaḽevetika, huno ndi nayo
yo swaiwa hafha, ndimana ya vhu10. Dzhielani nzhele kha
Vhaḽevetika 8:10. Kha ri vhone.

Huno Mushe a dzhia mapfura a u ḓolisa, nahone a
shela mapfura a nḓodzo, huno a ḓolisa thaberenakeḽe
na zwoṱhe zwe zwa vha zwi nga ngomu, nahone a zwi
khethefhadza.
Huno…zwenezwo-ha a shasha kha aḽiṱare lwa

sumbe, …a ḓolisa aḽeṱare na midzio yoṱhe, zwoṱhe
sambelo na tshiaro tshaḽo, u ya kha…u zwi kunakisa.
Huno a shela…mapfura a nḓodzo kha ṱhoho ya

Aroni, huno a mu ḓolisa, u mu khethefhadza.
123 Mushe, kha soga, a tshi kunakisa, kana a tshi ḓolisa
thaberenakeḽe ya u losha, u itela vhana vha Isiraele musi vho vha
vha kha lwendo lwavho. Yo vha yo ḓoliswa.
124 Zwino, kha Vhakoronika ya Vhuvhili, kha ri vule, huno ri
ḓo vhona u kumedzwa hune musi Muya Mukhethwa u tshi dzhia
vhudzulo Hawo kha thaberenakeḽe, huno ni lavhelese zwine zwa
itea zwino. Kha Vhakoronika ya Vhuvhili ndima ya vhu5, huno
kha ri thome kha ndimana ya vhu13. Vhakoronika ya Vhuvhili
ndima ya vhu5, huno u thoma kha ndimana ya vhu13.

Huno zwa ḓa…u bvelela, musi dziphalaphala na
vhone vhaimbi vho vha…vha tshi ita muungo muthihi
u pfalaho…u renda na u livhuwa ha MURENA; huno
musi vha tshi takula maipfi avho na phalaphala na
yone mirumba na zwiṅwe zwilidzo zwa muzika, na u
renda MURENA, na u imba, Ngauri ndi wavhuḓi; huno

khathutshelo dzawe ndi dza lini na lini: uri nnḓu yo vha
yo ḓadzwa nga gole, na nnḓu ya MURENA;

Lwe vhotshifhe vha ima…vhotshifhe vho vha vha nga
si kone u ima vha shuma nga nṱhani ha gole: ngauri
vhugala ha MURENA ho vha ho ḓadza nnḓu ya Mudzimu.

125 Mudzimu o ḓa fhethu hukhethwa he ha vha hu tshi tea
u ḓoliswa, huno ha ṋewa Khae uri vhathu vha ḓe vha loshe.
Ngauralo, u ḓolisa, hu si “hau hukhethwa” fhethu, fhedzi u
ḓolisa “Hukhethwa-khethwa” fhethu. Huno ri dzhiela nzhele,
uri, Jerusaḽema Ḽiswa ndi “Hukhethwa-khethwa” fhethu. Huno
nḓodzo i ḓo vha i kha Jerusaḽema Ḽiswa ine ya tsa u bva
ha Mudzimu ngei Ṱaḓulu, yo lugiselwa sa muselwa o ṱamelwa
munna wawe. Ndoḓzo i ḓo vha khavho.

126 Zwino, musi Zerubabele a tshi kumedza thembele yawe,
nga murahu ha musi yo fhaṱululwa, a yo ngo ḓoliswa hafhu,
ngauri yo vha yo no ḓoliswa; nahone ya thuthwa, huno yo vha
yo tou fhaṱululwa hafhu. Mutshinyalo we wa ḓa khao. Yo vha yo
fhaṱwa hafhu na u imiswa, ngauralo ho vha hu si na u ḓoliswa
hayo hafhu. Musi yo vhuya nga tshiṅwe tshifhinga ya ḓolisa, ya
bvela phanḓa, huno i bvela phanḓa u vhuya u swika nga tshino
tshifhinga. Fhedzi musi Mudzimu a tshi vheya Thaberenakeḽe ya
Ṅwahagidi, U ḓo ḓolisa Hukhethwa-khethwa; husi “hukhethwa
hau,” fhedzi “Hukhethwa-khethwa.”

127 Fhedzi musi Khosi i tshi dzhia Khuluṋoni Yayo lwamiṅwaha
ya tshigidi, (vhugala!) zwo fhela zwino. U ḓolisa fhethu
Hukhethwa-khethwa tshi ḓo vha tshithu tsha u fhedzisela. Musi
Thaberenakeḽe yo imiswa; mvuwo yo ḓa; Vhayuda vho humela
murahu; Kristo naMuselwaWawe vho ḓa; Vhayuda, vha zwigidi
zwa ḓana na fuiṋa-iṋa vho pfuṋelwa; Ṅwahagidi wo dzhia
ndango. Hu ḓo vha na nḓodzo musi Hukhethwa-khethwa hu tshi
ḓo ḓoliswa; hukhethwa, Hukhethwa-khethwa, na Hukhethwa-
khethwa. Musi, Hukhethwa-khethwa hu nḓuni ye Mudzimu a
dzula hone, vhukati ha Vhakherube. Huno, tshino tshifhinga,
Kristo u ḓo dzula fhethu Hukhethwa-khethwa, a na nḓodzo
Khae. Huno a vha nga ṱoḓi ḓuvha hangei, ngauri Ngwana
vhukati ha Ḓorobo i ḓo vha Tshedza. Ḓuvha a ḽi tsha ḓo vhuya ḽa
kovhela kha i ḽa Ḓorobo, vhunga Malume vha mukalaha Jim vho
vha vha tshi anzela u ralo. Huno a ḽi nga vhuyi ḽa ralo, ngauri
Kristo u ḓo vha itsho Tshedza, ene Muḓodzwa. Huno Khosi i ḓo
ḓa ya dzhiaKhuluṋoni Yayo lwamiṅwaha ya tshigidi, u vhusa.

128 Jeremia 3:12-18, dzoṱhe, kha ri i vhale. Hangei kha Jeremia
ndima ya vhu18, ndi a tenda. Ee. Hai, ndima ya vhu12, ni
mpfarele, ndima ya vhu12 ya Jeremia, huno kha ri thome nga—
nga…Jeremia 3, ni mpfarele. Jeremia 3, ndo—ndo i ṅwala fhasi
hafha, hune, musi ndi tshi khou vhala, Muya Mukhethwa u tshi
khou tou ntshimbidza u bva fhethu u ya fhethu, ndo tou ṅwala

hezwi fhasi lwa khwine lune ndi nga kona. Jeremia 3, huno
zwenezwo 12 u ya kha 18, dzoṱhe. Kha ri dzi vhale.

Iya u ambe haya maipfi ngei devhula, huno u ri,
Humela murahu, iwe Isiraele o waho, u ralo MURENA;
huno a thi nga vhangi dzanga—dzanga…vhangi mbiti
dzanga dza wela kha inwi: ngauri ndi wa khathutshelo,
u raloMURENA, huno a thi nga vhulungimbiti dzanga lwa
lini na lini.
Itanu tenda mulandu wa vhutshinyi haṋu, uri iwe

wo pfuka mulayo wa MURENA Mudzimu wau, nahone
wo balanganya nḓila dzau kha mutsinda fhasi ha muri
muṅwe na muṅwe mudala,…
Ndi zwe vha ita, u bva vhubvaḓuvha, vhukovhela, lushaka

luṅwe na luṅwe. Ni a vhona?
…huno a ni ngo thetshelesa ipfi, ipfi ḽanga, u ralo

MURENA.
“Vulani!” Thetshelesani kha hezwi.
Rembuluwa, Vhoinwi vhana no guneaho, u ralo

MURENA; ngauri ndo (m-a-r-r-i-d)…ndo malana na
vhoinwi:…
“Maṱo avho o vha o pofudzwa, ngauri ndi ṋea Vhannḓa

tshikhala. Fhedzi, rembuluwani, ngauri ndo malana na
vhoinwi.”

…huno ndi ḓo ni dzhia nthihi ya dziḓorobo, na
vhavhili vha muṱa,…
A si vhoṱhe vhane vha ḓivhidza Vhayuda vha no ḓo dzhena.

Fhedzi itsho tshigwada tsho nangwaho tshi ḓo dzhena, uyo
Benjamin muṱuku a ne a ḓa hanefho phanḓa ha Yosefa, itsho
tshigwada u bva kha lushaka luṅwe na luṅwe, muthihi kha
ḓorobo, na kha muṱa.

…huno ndi ḓo ni ḓisa Sioni:
Huno ndi ḓo ni fha mufunzi u ya nga mbilu yaṋu, ane

a ḓo ni kanzwa nga nḓivho na u pfesesa.
Huno zwi ḓo ḓa zwa vuledzea, musi ni tshi anda

na u ḓala kha shango, nga ayo maḓuvha, u ralo
MURENA, a vha tsha ḓo amba na khathihi, Yone—yone
mbulungelo ya mulanga ya MURENA: nahone a i tsha ḓo
ḓa muhumbuloni: nahone a vha tsha ḓo dovha vha i
humbula; nahone a vha tsha ḓo—ḓo i dalela; nahone a
i tsha ḓo itwa hafhu.
Huno nga itsho tshifhinga vha ḓo vhidza Jerusaḽema

khuluṋoni yaMURENA; (sa vhunga A tshi ḓo vha henefho,
ni a vhona), huno tshaka dzoṱhe dzi ḓo kuvhangana
(haḽeḽuya) khayo, na dzina ḽa MURENA, ngei Jerusaḽema:

nahone a vha tsha ḓo tshimbila na khathihi kha
mihumbolo yavho ya vhuvhi ha mbilu dzavho.

129 Hafho ndi musi Ḓorobo i tshi ḓo ḓoliswa. Ndi hafho
hune Jerusaḽema Ḽiswa ḽa ḓo ḓoliswa. Na tshaka dzoṱhe dza
Ḓorobo…Hangei kha Nzumbululo ndima 22, iri khoro a dzi
nga valwi nga madekwana, ngauri a hu nga vhi na madekwana
henefho. Hunomahosi oṱhe a ḽifhasi a ḓo ḓisa khuliso na vhugala
kha ino Ḓorobo. Luvhondo lwayo lu ḓo vha matombo a jasper
na saradsi, matombo a fumimbili o fhambananaho; huno khoro
dza fumimbili dzi ḓo vha pereḽa nthihi yo khwaṱhaho, kha khoro
iṅwe na iṅwe. A hu tsha ḓo vha na ṱhoḓea ya khanḓela henefho. A
hu tsha ḓo vha na ḓuvha, ngauri Ngwana i re vhukati ha Ḓorobo
ndi tshone Tshedza. HunoU ḓo ranga phanḓa vhathu Vhawe kha
kha Vhutshilo ha lini na lini. Hu ḓo vha hu na miri yo imaho,
muṅwe nga thungo ha mulambo, huno vhone kha dzilafho ḽa
lushaka. Uyo ndi ene Muḓodzwa ane a ḓo ḓa, Muḓi Mukhethwa
u tshi tsa u bvaMudzimuni Ṱaḓulu, u tshi ḓa kha ḽifhasi.
130 Kha ri dzhie zwino zwine zwa ḓo itea nga itsho tshifhinga.
Oo, naa ni a zwi funa? [Tshivhidzo tshi ri, “Amen.”—Mudz.] Kha
ri vule kha Yesaya 65, lwa minete. I tou vha yavhuḓi lune a i
fhirei. I tou vha yavhuḓi u i fhira. Hu nga ḓi vha hu khou fhisa
zwiṱuku, fhedzi kha ri tou bvela phanḓa.
131 Yesaya 65, thetshelesani zwine zwa ḓo itea nga itsho
tshifhinga. Huno ni tou ḓivhudzisa mbudziso, khonani ya
muitazwivhi, arali ni—ni tshi nga kona u fhirwa nga hezwi.
Yesaya 65, kha ri thome nga ndima ya vhu17. Thetshelesani,
muṅwe na muṅwe, nga maanḓ zwino. Hetshi ndi tshifhinga tsha
Ṅwahagidi, musi Hukhethwa-khethwa hu tshi ḓoliswa.

Ngauri, vhonani, ndi ḓo sika maṱaḓulu maswa na…
ḽifhasi ḽiswa: huno ḽa kale a ḽi nga humbulwi, kana u ḓa
ngelekanyoni.

Fhedzi ivhani…takalani ni khane…na kha izwo
zwine nda sika: ngauri, vhonani, ndi sika Jerusaḽema…
Ndi sika Jerusaḽema, (iḽo ndi Jerusaḽema Ḽiswa), dakalo,
na vhathu vhawe nga dakalo.

Naa nḓodzo ndi mini? Dakalo ḽa Murena.

…u sika Jerusaḽema dakalo, na vhathu vhawe
dakalo. Huno ndi ḓo khana Jerusaḽema,…

Naa Khosi kha Khuluṋoni, kha vhukololo ha vhuhosi ha
Khuluṋoni, Khuluṋoni ya U Ya Nga Hu Sa Fheli, na vhathu vha
U Ya Nga Hu Sa Fheli na dakalo ḽa U Ya Nga Hu Sa Fheli kha
Ḓorobo yaUYaNgaHu Sa Fheli! Yawee, nṋe nṋe!

Huno ndi ḓo takala Jerusaḽema, na dakalo kha vhathu
vhanga: nahone mukosi wa u tswimila a u tsha ḓo pfiwa
na khathihi khae, kana mukosi wa u lila.

A hu tsha ḓo vha na maḓuvha…maḓuvha a lushie,
kana mukalaha a sa athu vuledzamaḓuvha awe: ngauri
ṅwana u ḓo fa a na miṅwaha ya ḓana nga vhukale;
fhedzi muitazwivhi a na miṅwaha ya ḓana u ḓo seṅwa.
Huno vha ḓo fhaṱa dzinnḓu, vha dzi dzula;…vha ḓo

ṱavha miṱokola, nahone vha ḓo ḽa mitshelo ya hone.
A vha nga ḓo fhaṱa, huno muṅwe a dzula; (izwo

ndi uri, ni fe nahone murwa waṋu a dzhia vhuimo
haṋu)…u fhaṱa, hunomuṅwe a dzula; a vha nga ṱavha,
huno muṅwe a ḽa: vhunga maḓuvha a muri a ḓo vha
maḓuvha a vhathu vhanga, huno vhanangiwa vhanga
lwa tshifhinga tshilapfu vha ḓo ḓifhelwa nga mishumo
ya zwanḓa zwavho.
A vha shumeli ḽifhedzi, kana u ḓisa khakhathi; ngauri

vha mbeu ya MURENA mufhaṱutshedzwa, na lushaka
lwavho navho.
Huno zwi ḓo vuledzea,…phanḓa ha musi vha tshi

mbidza, ndi ḓo vha fhindula;…(Iyo nḓodzo ya vhugala,
murahu ha Vhakerube!)…Ndi ḓo fhindula; huno musi
vha tshi kha ḓi amba, ndi ḓo vha pfa.
Phele na ngwana zwi ḓo fula zwoṱhe,…ndau i ḓo ḽa

pfulo muhwane sa phulu: ḽone buse ḽi ḓo vha zwiḽiwa
zwa ṋowa. Huno a vha nga vhaisi kana u tshinyadza kha
thavha khethwa yanga yoṱhe, u ralo MURENA. (Naa zwi
nga ni fhira? Hai!)

132 Fhenḓelani murahu hafha hafhu, huno Yesaya a tshi khou
amba hafhu, kha ndima ya vhu11, ndimana ya 1 u ya kha vhu9.
Thetshelesani zwine a amba hafha hafhu, hune a fara bono, nga
murahu ha musi a tshi vhona musadzi, nga nḓila ine vha ḓo
ḓifara ngayo maḓuvhani a u fhedza. Ni-…Zwo ralo, Yesaya
11, kha 1.

Huno hu ḓo bvelela ḓazwane kha tshiguthe tsha
Jese,…Davhi ḽine ḽa ḓomela khamidzi yawe: (Ndi nnyi
uyo? Kristo.)…kha midzi yawe:
Huno muya wa MURENA u ḓo dzula khae, muya

wa vhuṱali, wa u pfesesa, muya wa vhueletshedzi…
maanḓa, muya wa nḓivho na…na nyofho dza MURENA;
Nahone u ḓo vha wa u ṱavhanya u pfesesa kha nyofho

dza MURENA: huno ha nga haṱuli u ya nga mbonalo ya
maṱo awe, kana…nga u pfa ha nḓevhe dzawe:
Fhedzi nga u luga u ḓo haṱula vhashai, huno a kaidza

vhutshinyi havho u itela vho lugaho vha ḽifhasi: huno u
ḓo rwa ḽifhasi nga lubaḓa lwamulomowawe, namufemo
wa mulomo wawe u ḓo vhulaha vhavhi.
Vholugaho vha ḓo vhoxwa luzwa khunduni, vha

fhulufhedzeaho luzwa lwa u vhusa havho.

Huno phele i ḓo dzula na ngwana, huno didinngwe ḽi
ḓo shuvhama na ṅwana (iyo ndi mbudzi); huno ṋamana
na kudawana huno ṋamana…kana ṋamana, kana yone
ndau na ṋamana fhethu huthihi; huno ṅwana muṱuku u
ḓo dzi ranga phanḓa.
…kholomo na tshivhingwi zwi ḓo fula;…vhaṱuku

vhazwo (na) zwi ḓo shuvhama fhasi zwoṱhe: huno ndau
i ḓo fula hatsi sa phulu.
Huno ṅwana a kha ḓi mamaho u ḓo tambela kha

mulongani wa mbeḓa, huno lushie lu kha ḓi mamaho lu
ḓo panga tshanḓa tshalwo khamulonga wa tshitemahe.
A vha nga vhaiswi kana u tshinyadzwa thavhani

khethwa yanga yoṱhe: ngauri ḽifhasi ḽi ḓo ḓala
nḓivho…vhunga maḓi o ḓadza lwanzhe.
Hum! Hafho ndi kha Jerusaḽema Ḽiswa. Iḽo “ḽiswa” ḽone.

Davhi, hafha, zwi khou ambelwa kha, Davhi ḽa Davida. “U
zwoṱhe Davhi na Ḓadzwane.”
133 Zwino, nga murahu ha hezwi, Muselwa u ya bvelela.
Nga murahu ha vhege dza fusumbe, Muselwa u bvelela kha
Nzumbululo ndima ya vhu19, kha ndimana ya u 1 u swika ya
16. U bvelela na Muhwe Wawe, Khosi ya maanḓa. Yawee, nṋe
nṋe! A thi ḓivhi uri ri khou ya u zwi wana zwoṱhe kana hai. U
zwi wana uri…

Zwo ralo, kha ri tou vhala tshipiḓa tsha hezwi, naho zwo
ralo. Hafha ndi hune Muselwa a ḓo ḓa, nga murahu ha hezwi.
Ni a vhona? Nga murahu ha musi Ṅwahagidi wo no dzhena,
zwenezwo Kristo u ya vhuya na Muselwa. Ndi zwone, 1 u yak
ha 16, na ndima ya vhu19.

Huno nga murahu ha hezwi zwithu…
Ngamurahu ha haya Maṱhupho; nga murahu haMaṱula; nga

murahu haMapfundo; ngamurahu haMabulayo; ngamurahu ha
u kudzwa ha Saṱhane; nga murahu ha nzudzanyo ya Ṅwahagidi.
Lavhelesani!

…nga murahu ha hezwi zwithu nda pfa…maipfi
a vhathu vhanzhi ngei ṱaḓulu, a tshi ri, Haḽeḽuya;
Tshidzo, na vhugala,…khuliso, …maanḓa, kha
Murena Mudzimu washu:
Ngauri u luga na ngoho ndi khaṱhulo yau: ngauri wo

haṱula phombwe khulu, ye ya tshikafhadza ḽifhasi nga
vhuaḓa hawe, nahone o lifhedza malofha a vhaḓinḓa
vhawe zwanḓani zwawe.
Huno hafhu a…vha…Huno hafhu vha ri, Haḽeḽuya.

Huno mutsi wawe u duba lini na lini.
Hetsho ndi tshivhidzo tsha kale tsha phombwe, “mutsi wawe

wa duba.”

Hunomagota a fumbili-iṋa na zwivhumbwa zwiṋa zwa
wela fhasi huno zwa losha Mudzimu we a dzula kha
khuluṋoni, a tshi ri, Amen; Haḽeḽuya.
Huno ḽone ipfi ḽa bva kha khuluṋoni, ḽi tshi ri,Rendani

Mudzimu washu—Rendani Mudzimu washu, vhoinwi
vhaḓinḓa vhawe vhoṱhe, na vhoinwi vhane na mu ofha,
vhoṱhe vhaṱuku na vhahulwane.
Huno nda pfa u nga ipfi ḽa magogo,…

Thetshelesani! Hafha ni hone, Tshivhidzo. Nga murahu ha
musi Tsho ṱuwa kha ndima ya vhu3, hafha Tshi a ḓa. Ni a vhona?
Huno zwino ndima ya vhu6.

Huno nda pfa u nga ndi ipfi ḽa magogo, na ipfi ḽa maḓi
manzhi, huno sa ipfi ḽa muthathabo muhulu, ḽi tshi ri,
Haḽeḽuya: ngauri Murena Mudzimu ramaanḓa oṱhe u ya
vhusa.
Haḽeḽuya! Lavhelesani! Tshimima tsha Ngwana tshi ḓa

zwino. Hafha U ya ḓa.
Kha ri khane nahone ri pembele, huno ri mu fhe

khuliso: ngauri tshimima tsha Ngwana tsho ḓa, huno
mufumakadzi wawe o no ḓilugisela. (Hafha U ya ḓa,
vhoṱhe, Muselwa na Muhwe.)
Huno khaye a fhiwa thendelo ya uri a ṱamiwe nga

nguvho dza mavhai-vhai, dzo kuna na u tshena: ngauri
nguvho ya mavhai-vhai ndi…u luga ha vhakhethwa.
Huno a ri kha nṋe, Ṅwala, Vhafhaṱutshedzwa ndi

avho vho vhidzwaho kha tshilalelo tsha munyanya wa
Ngwana. Huno a ri kha nṋe, Havha ndi vho…u amba
ha ngoho ha Mudzimu.
Huno nda wela fhasi nga milenzhe u mu losha.

Huno a ri kha nṋe, Vhona uri zwenezwo u songo zwi
ita: ndi wa mulanda wau,…huno vhahau nahone ndi
na…vhahau nahone ndi na vhuṱanzi ha Yesu: losha
Mudzimu: ngauri vhuṱanzi (ha Kristo) ha Yesu ndi muya
wa vhuporofita.
Huno nda vhona ḽiṱaḓulu ḽo vulea, huno…bere

tshena;…(yawee nṋe nṋe!)…huno uyo o dzulaho…o
vha a tshi vhidzwa a Fulufhedzeaho nawaNgoho, na…
nga u luga u ya haṱula na u ita nndwa.
Huno maṱo awe o vha a tshi nga khavhu ya mulilo,

huno…huno ṱhoho yawe yo vha i na khare nnzhi;…
Oambadzwa khare ya u vha? “Khosi ya dzi khosi.”
…huno o vha a na dzina ḽo ṅwaliwa, ḽine a hu na

muthu a no ḽi ḓivha, fhedzi…ene fhedzi.
Huno o vha o ambara khanzu tshena yo lovheiwa

malofhani: huno dzina ḽawe ndi Ḽone Ipfi ḽa Mudzimu.

“U rangani ho vha hu na Ipfi, huno Ipfi o vha a Mudzimu.
Huno Ipfi a itwa ṋama nahone a dzula vhukati hashu.” Ho vha
hu nnyi? Yesu.

…huno dzina ḽawe ḽi vhidzwa Ḽone Ipfi ḽa Mudzimu.

Huno mmbi ye ya vha i ṱaḓulu ya mu tevhela kha bere
tshena, yo ambara nguvho ya mavhai-vhai, tshena na u
kuna. (Vhugala! Hafha U ya ḓa.)

Huno u bva kha mulomo wawe ha bva bannga
ḽifhiraho, ḽine…uri ḽi fhedze lushaka: na…u ḓo vha
vhusa nga lubaḓa lwa tsimbi: huno u kandekanya
mboḓelo dza waini ya dzone mbiti dza Mudzimu
Ramaanḓa oṱhe.

Huno kha phuraphura yawe na kha tshirumbi tshawe
o vha a na dzina ḽo ṅwalaho, KHOSI YA DZIKHOSI,
MURENA WA MARENA.

134 Ndi mini? Vhawe vhathu vha kha ḓi tou bva u mu ambadza
khare ya Khosi ya dzikhosi, na Murena wa marena. A tshi
vhuya murahu kha Thembele khethwa Yawe, yo ḓoliswa nga
Vhuhone ha Mudzimu, u tshila na u vhusa nga kha Ṅwahagidi
na Tshivhidzo Tshawe. Amen!U bvelela, naKhosi khulu, u dzhia
vhuimoHawe nga thungoHawe, na Thembele ntwa ya vhukololo
yo ḓoliswaho.
135 Zwino ndivho dza rathi dza Nzumbululo 6:1 u ya kha
Nzumbululo 19:21 dzo vuledzea.
136 Thetshelesani zwino, kha u vala. Mapfundo A Sumbe,
Phalaphala dza Sumbe, Maṱhupho a Sumbe, Mabulayo Mararu,
musadzi kha ḓuvha, u kudzwa kule ha Saṱhane, kana ḽivhanda
ḽitswuku, zwi ḓa vhukati ha hetshi tshifhinga tsha Maṱhupho
mahulu. Ni songo zwi hangwa. Hezwi zwithu zwoṱhe zwi itea
nga tshino tshifhinga.

Fhedzi hafha ndivho dza rathi dza U Ḓa Hawe. Naa ni a zwi
tenda? [Tshivhidzo tshi ri, “Amen.”—Mudz.] Ndi tshifhinga tsha
vhugala hani tsho lindelaho kha avho vha funaho Murena! Ndi a
ni vhudza, khonani, ri nga si swikelele u kundwa nga hezwo. Ni
songo fhirwa nga hezwo, kha tshiṅwe na tshiṅwe tshine na ita.
Ivhani na vhuṱanzi!
137 Zwino, Swondaha iḓaho, arali Murena vha tshi funa, ndi
ṱoḓa u ṋekedza, arali A tshi ḓo nthusa, u sumbedza kokotolo
hune ḽiṅwe na ḽiṅwe ḽa ayo maḓuvha a sumbe, he a itea hone,
u ḓisa zwi fanaho—fanaho zwe nda ita ṋamusi, huno nda vhea
izwo zwifhinga zwa sumbe, vhege dza sumbe, vhege dza fusumbe
kokotolo fhethu ha thembele ya avho Vhayuda, na u sumbedza
kokotolo hune ra khou tshila hone hafha magumoni, Murena a
tshi funa.

138 Naa ni a mu funa? [Tshivhidzo tshi ri, “Amen.”—Mudz.] Naa
ni nga zwi kona u fhirwa ngaḼiṱaḓulu? [“Hai.”] Ri kha tshifhinga
tsha vhufhelo!

Ukhou vhuyaU itamini? Tshithu tsha u thoma tshine tsha ḓo
itea, musi Yesu a sa athu vhuya kha ḽifhasi, tshithu tsha u thoma
hu ḓo vhamini? Tshivhidzo tshi ḓo (mini?) takulelwa ṱaḓulu! Naa
Yesu u ḓo vhuya kha ḽifhasi huno a tshimbila umona vhiḓa, huno
a khaḓana zwanḓa na baba na mma, u amba na riṋe roṱhe afha,
huno a gonya nṱha? Hai!

Zwi ḓo vha hani? Yone…Ri amba hezwi kha inwi, nga
ḽone—nga ḽone Ipfi ḽa Murena, “Avho vha tshilaho nahone vho
salaho…”Vhathesaḽonika ya Vhuvhili, ndima ya vhu5, “Riṋe ri
tshilaho nahone ro salaho kha u ḓa ha Murena, a ri nga thivheli
kana u fhirela avho vho eḓelaho. Ngauri phalaphala yaMudzimu
i ḓo lila; vhafu vho felaho kha Kristo vha ḓo vuwa u thoma: huno
riṋe ri tshilaho nahone ro sala ri ḓo takulelwa nṱha roṱhe navho
u ṱangana na Murena tshikhalani.” Ri ḓo takulelwa nṱha nga
tshikhalanyana, nga u poidza ha iṱo. Nga itsho tshifhinga, tshine
tsha gumisa Tshikhathi tsha Tshivhidzo.
139 Zwenezwo, fhasi hafha kha ḽifhasi Mudzimu u thoma u
shumana naVhayuda.Hu ḓo vha na vhaporofita vhavhili. Ndima
ya vhu11, ri ḓo zwi topola hezwo. Vhaporofita vhavhili vho
ḓoliswaho, sa Eḽiya naMushe, vhane nda elekanya uri ndi vhone.
Huno vha ḓo ḓisa masamba mahulu, nga murahu ha musi vho no
vhona uri vho no lilisa, huno Roma yo vunḓa mulanga wayo, uyo
mukololo.

Vhukati ha vhege ya vhusumbe, u ḓo vunḓa mulanga wawe
na Roma, kana Roma ḽi ḓo vunḓa na Isiraele, huno izwo zwi ḓo
thoma vhuṱunzi u phaḓalala. Huno hu ḓo vha namuḓalomuhulu,
musi masalela a Vhannḓa, muselwa o eḓelaho…Ḽivhanda,
Roma, ḽo pfela maḓi u bva mulomoni waḽo, u ita nndwa na
masalela a mbeu a musadzi vhane vha vhulunga ndaela dza
Mudzimu. Roma i ḓo ita izwo.
140 Dzangano ḽa zwivhidzo ḽi ḓo zwi ṱanganya zwoṱhe, huno ḽa
ḓisa Vhayuda kha heḽi dzangano, huno ḽa vha vhuisa murahu
kha thembele yavho u losha hafhu, kha A RALO MAAMBA
MURENA u bva kha Bivhili, nahone vha ḓo vha na tshivhidzo
tshavho. [Mukomana Branham u khokhonya kha phuḽuphithi
lwo vhalaho—Mudz.]
141 Vha mini zwino? Ndo tou zwi wana zwino. Ndi zwiṋu.
Vha tou vha lushaka zwino, vho limuwiwa. Naa ndi zwone?
[Tshivhidzo tshi ri, “Amen.”—Mudz.] Fhedzi a vha thembele
yavho ya u loshela. Huno musi vha tshifhaṱa thembele ya u
losha, Tshivhidzo tshi ḓo vha tsho no ṱuwa. Mudzimu u ḓo vha
a tshi khou shuma na Vhayuda sa lushaka. Huno zwenezwo
musi vha tshi ḓiswa kha heḽi dzangano, Roma i ḓo u vunḓa
vhukati ha ṅwaha wa vhufusumbe, miṅwaha miraru ha hafu,

u ḓo tumula uyo mulanga navho, huno vha vhanga vhuṱudzi
vhune ha balanganya u phaḓalala u swika magumoni. Huno
zwenezwo u ḓo dzhia vhoṱhe Muporetestanti, na Muyuda, huno
a vha tovhola. Nga itsho tshifhinga, havha vhaporofita vhavhili
vha ḓo ima vha sema ḽifhasi, uri a tshi nga vhusi nga maḓuvha
a vhuporofita havho. Huno vha ḓo vhidza mulilo u bva ṱaḓulu,
na tshiṅwe na tshiṅwe. Itanu lindela. Ri na zwinzhi zwo dzulaho
hafha, zwo ri lindelaho, zwa u guda. [Mukomana Branham u rwa
phuḽuphithi luraru.]

142 Oo, ndi Mudzimu muhulu hani A re hone! Khotsi wa
khathutshelo hani! Khonani, irani ndi ambe hezwi, sa mufunzi
waṋu. A ni limuwi u tondwa hune na khou tshila fhasi haho. A
ni limuwi. Hu na vhanna vhahulu vhanzhi, hu na vhakhethwa
vhanzhi, huna vhanna vhanzhi vhakhethwa vho lovhaho kha
miṅwaha yo fhiraho, vhanna vho ḓadzwaho ngaMuya vhane vho
vha vha tshi ḓo vha vho tama u vhona ḽino ḓuvha ḽine na khou
tshila khaḽo. Musi nṋe na inwi ri sa ḓo ḽi nyadza.

143 Ndi mini zwiṅwe zwine ra tea u lavhelesa khazwo? Ri nga ita
mini nga murahu ha hezwi? Ri khou ya gai? Hu khou ya u bvelela
mini? Ri tea u ya huṅwe fhethu. Ni nga si dzule hafha tshifhinga
tshoṱhe. Ni nga haḓa hatsi haṋu; vhege iḓaho vhu khou ṱoḓa
u haḓiwa hafhu; ee, luvhili, phanḓa ha itsho tshifhinga. Ni
nga alusa vhana vhaṋu. Na vha kanzwa nga tshiswiṱulo; nga
tshilalelo vha na nḓala hafhu. Ni vhakanzwa nga tshilalelo; vha
na nḓala hafhu matsheloni a tevhelaho. Ni vha rengela phere
ya zwienda; arali vha tshi nga vhanga, nga miṅwedzi ingaho
mivhili kana miraru ni vha rengela iṅwe phere. Ni vha rengela
zwiambaro uno ṅwedzi; ṅwedzi kana mivhili ni vha rengela
zwiambaro zwiswa. Ni a vhona? A hu na tshi bvelaho phanḓa. A
hu na tshi dzulaho tshi hone. A hu na tshine tshi nga ima.

Ni songo pandamedza lupfumo lwa ḽino
shango,

Lune lwa sina nga u ṱavhanya,
Fhaṱani mafhulufhelo aṋu kha zwithu zwa U
Ya Nga Hu Sa Fheli,

A ḽi nga vhuyi ḽa lovha!

Tshifhinga tsho ḓala nga zwimangadzo,
Zwi si zwa ndeme kha ḽifhasi zwi nga si ime,
Fhaṱani mafhulufhelo aṋu kha zwithu zwa U
Ya Nga Hu Sa Fheli,

Farelelani kha tshanḓa tsha Mudzimu tshi sa
shanduki!

Farelelani kha tshanḓa tsha Mudzimu tshi sa
shanduki!

Farelelani kha tshanḓa tsha Mudzimu tshi sa
shanduki!

Fhaṱani mafhulufhelo aṋu kha zwithu zwa U
Ya Nga Hu Sa Fheli,

Farelelani kha tshanḓa tsha Mudzimu tshi sa
shanduki!

Thetshelesani!
Musi lwendo lwashu lwo guma, (U ḓo ri vhudza
musi zwo no fhela.)

Arali kha Mudzimu ro vha vhangoho,
Hu penyaho ho nakaho haya hashu ngei
Vhugalani, (uyo Muḓi wo ḓoliswaho)

Mimuya yashu yo takulelwaho nṱha i ḓo hu
vhona!

Farelelani kha tshanḓa tsha Mudzimu tshi sa
shanduki!

Farelelani kha tshanḓa tsha Mudzimu tshi sa
shanduki!

Fhaṱani mafhulufhelo aṋu kha zwithu zwa U
Ya Nga Hu Sa Fheli,

Farelelani kha tshanḓa tsha Mudzimu tshi sa
shanduki!

Ni songo pandamedza lupfumo lwa ḽino
shango,

Lune lwa sina nga u ṱavhanya,
Fhaṱani mafhulufhelo aṋu kha zwithu zwa U
Ya Nga Hu Sa Fheli,

A ḽi nga vhuyi ḽa lovha!
Farelelani kha tshanḓa tsha Mudzimu tshi sa
shanduki!

Farelelani kha tshanḓa tsha Mudzimu tshi sa
shanduki!

Fhaṱani mafhulufhelo aṋu kha zwithu zwa U
Ya Nga Hu Sa Fheli,

Farelelani kha tshanḓa tsha Mudzimu tshi sa
shanduki!

Samusi ri tshi khou kotamisa zwifhaṱuwo zwashu. Arali ni
sa athu vhuya na dzhia Tshanḓa Tshawe, naa ni nga si ḓe u zwi
ita zwino.

Farelelani kha tshanḓa tsha Mudzimu tshi sa
shanduki!

Fhaṱani mafhulufhelo aṋu kha zwithu zwa U
Ya Nga Hu Sa Fheli,

Farelelani kha tshanḓa tsha Mudzimu tshi sa
shanduki!

144 Musidzanamuṱuku, ni khomba ṱhukhu zwino.Mavhudzi aṋu
maṱuku ndi avhuḓi, marama aṋu ndi avhuḓi. Fhedzi, ni a ḓivha,
zwi khou ya u vha matshelo, u swika, a tshi mbumburea. Ri zwi

ḓivhisa hani uri vhege iḓaho mbungu dzi ḓo vha dzi sa khou ḽa,
mavuni, ayo avhuḓi, maṱuku, marama a u naka?
145 Murathu muṱuku, no khwaṱhela, no hula, misipha mihulu; ni
na ndavhelelo khulu. Fhedzi ngamurahu ha tshifhinga,matshelo
fhedzi, ayo avhuḓi, mavhudzi o kheḽiwaho a ḓo dzhuvhuwa,
huno o sala a ḓo vha mmvi fhedzi. Ayo mahulu, mahaḓa o imaho
tswititi a ḓo tsela fhasi, huno mbungu dzi ḓo thoma u a ḽa kha
zwanḓa na khamilenzhe. A ḓo ni hwalela kule, ngomubuseni.

Ngauralo, fhaṱani mafhulufhelo aṋu kha
zwithu zwa U Ya Nga Hu Sa Fheli,

A zwi nga vhuyi zwa lovha!
Farelelani kha tshanḓa tsha Mudzimu tshi sa
shanduki!

Farelelani kha Mudzimu…
Ndi khou ṱoḓa ni tshi takuwa na wana Tshanḓa tshawe

zwino.
Fhaṱani mafhulufhelo aṋu kha zwithu zwa U
Ya Nga Hu Sa Fheli,

Farelelani kha tshanḓa tsha Mudzimu tshi sa
shanduki!

Musi lwendo lwashu lwo guma, (u ḓo ralo, musi
ḽiṅwe ḓuvha)

Arali kha Mudzimu ro vha vhangoho,
Hu penyaho ho nakaho haya hashu ngei
Vhugalani,

Mimuya yashu yo takulelwaho nṱha i ḓo hu
vhona!

Ndi ngani ni sa farelelani kha tshanḓa tsha
Mudzimu tshi sa shanduki!

Farelelani kha tshanḓa tsha Mudzimu tshi sa
shanduki!

Fhaṱani mafhulufhelo aṋu kha zwithu zwa U
Ya Nga Hu Sa Fheli,

Farelelani kha tshanḓa tsha Mudzimu tshi sa
shanduki!

146 Ndo no vhona mboni nnzhi, tsini na miṅwaha ya
furaru-nthihi murahu ha desike. Ndo no vhona mboni dzi
ṱungufhadzaho; ndo no vhona mboni dza vhuḓi. Mboni i
ṱungufhadzaho nga maanḓesa ye nda vhuya nda i vhona
vhutshiloni hanga…Ngauralo ndo no ḓi vhona vhana vha faho
nga nḓala zwiṱaraṱani; ndo no vhona vho mme vha tshi humbela
tshipiḓa tsha vhurotho. Mboni i ṱungufhadzaho ye nda vhuya
nda i vhona, ndi u vhona muthu, muthu, ane a tea u vha murwa
waMudzimu, a tshi fa a sa ḓivhi Mudzimu.
147 Ndi a humbula musadzi o ima muṋangoni vhuṅwe vhusiku,
wa tshino tshivhidzo, a tshi khou ntsea. Huno a ri, “Ndi nga

si tendele kholomo yanga i tshi vha na vhurereli vhune a vha
naho!” Hu sa athu fhela awara, ndo mbo ḓivhidziwa sibadela.
Musadzi wavhuḓi, a na miṅwaha ya fumimili nga vhukale, o
vha a tshi khou tzhema, “Vhidzani uyo mufunzi afha!” O vha
a Mukatoḽika, nga lutendo.

Musi ndi tshi ya, nese ḽa mukegulu ḽa ri, “Wo no lenga,
MukomanaBranham. O lovhaminetemiṱanu yo fhiraho.”

Nda ri, “Ndi a mu vhona?”
A ri, “O u vhidzelela, ngamaipfi awe a u fhedza, ‘Wanani uyo

mufunzi, Mukomana Branham!’”
Munna wawe o vha ha henefho, a tshi khou tzhema, “Mu

rabelele! Mu rabelele!”
Nda ri, “Ho no vha u lenga zwino.”

148 Nda tsitsela lagane fhasi. O vha a na maṱo mahulu a
buraweni.Musadzi wavhuḓi; zwithoma zwa buraweni umona na
tshifhaṱuwo tshawe; mavhudzi a buraweni tswuku; a tshi kunga
nga maanḓa. O vha o tambula nga maanḓa u swika zwithoma
zwa buraweni zwi tshi ima kha tshifhaṱuwo tshawe sa mapundu.
Maṱo awe o vha o kukumuwa u bva kha zwikwama zwao, nga
heyo nḓila. Huno, a hu na zwiṅwe, baweḽe dzawe na tswio
zwo vha zwo fhindula mupo, zwine kanzhi kha—kha…Muṅwe
na muṅwe u ya ita hezwo samusi vha tshi khou fa, kanzhi.
Huno henefho o vha a hone, o eḓela kha itsho tshiimo, mulomo
wawe wo vulea. Huno tshitibo tsha ḽiṱo hafha, tsho vala hafu
ya tshipiḓa tsha buraweni tsha ḽiṱo. Ndi nga si zwi hangwe. Lua
luimbo lwo ḓa kha ngelekanyo dzanga.

Ni songo pandamedza lupfumo lwa ḽino
shango; u naka, u ṱonga.

149 Ndo ima nga thungo ha munna nga hafha Port Fulton, a tshi
khou fa. Vho mmbidza nga thungo ha mbete wawe. Huno ndo
rabela nae hafha kha aḽiṱare vhuṅwe vhusiku. O vhea tshanḓa
tshawe u mona na musadzi. Nda ri, “Bvisa tshanḓa tshaṋu u
mona na uyo musadzi.”

A ri, “Ndi khoumu isa khaMudzimu.”
150 Nda ri, “Hu si na zwanḓa zwaṋu umona nae.” A thi tendi kha
zwithu zwi no nga izwo. A nkwatela. Huno a bva ngambiti.

Nda ya khae, nga murahunyana, musi o vha a tshi khou
fa. A ndavhelesa kha tshifhaṱuwo, a ri, “Ni songo nthabelela,
Mukomana Bill. Ndo xela. Ndo ṱuwa.” A ri, “Zwoṱhe zwe nda
bindula, zwo fhela.”
151 Ndo ima nga hafha kha khuḓa, tshipiḓa tshiṱuku u bva hafha,
ḽiṅwe ḓuvha, kha munna we a mmbidza tsini ha mbete wawe
musi o vha a tshi khou fa. A ri, “Ndo dzulela u ṱoḓa hezwi na
hezwi, na hezwi.” A ri, “Fhedzi a tho ngo vhuya nda fanelwa nga
Murena. Tshifhinga tshinzhi ndo ḓifara kha u ya kha aḽeṱare.”

A ri, “Mukomana Branham, rabela uri Mudzimu u ḓo tendela
musidzana wanga muṱuku a tshi bva kha zwivhi zwe nda ita.
Khaṅwe a nga itela Murena tshiṅwe tshithu.”
152 Nda ri, “Izwo zwi nga si itwe, mukomana. Zwithu zwine iwe
wo vha u tshi nga ita zwo xela.” Hum!
153 Ndo ima tsini na munna, nda mu vhona a tshi lwa na vho
diabolo lwa awara dza fumbili-iṋa. A ri vhodiambo vho ima tsini
na mbete wawe na dzitshaini dzo pombwa u mona na mikulo
yavho. A ri, “U songo vha tendela vha ngwana!” A tshi tzhema;
u mu fara kha mbete. A ri, “Khevho vho ima. A ni vha vhoni?
Vha khou nḓela.” O vha o vhea Mudzimu kule, lwa tshifhinga
tshilapfu. O vha a na tshitumba tshihulu tsho ḓala nga furu, tsho
ḓala nga guroi, bere dzavhuḓi dza u gada. Nga mahoḽa a hone, o
sema Mudzimu kha tshifhaṱuwo Tshawe; a rwela mufumakadzi
wawe u ya thaberenakeḽeni. Ni a ḓivha zwe zwa itea? Lupenyo
lwa rwa tshitumba tshawe, lwa vhulaya bere dzawe, fhisa furu
yawe. Huno munna a fa kha luṅwe lushaka lwa vhuloi, a tshi lwa
na vho diabolo.
154 Huno khonani yanga ya kale (vhugala!) o ima nga hangei, a
swikamagumoni a nḓila. Nda ri, “Naa ni khou ṱuwa, baba?”

A ri, “A hu tshena zwiṅwe, Billy.”

Nda ri, “Zwi hani?”
155 Nda ri, “Zwoṱhe zwo luga.” A ri, “Ḓisani vhana vhanga u
mona na mbete.” A vhea zwanḓa zwawe zwi faho kha ṅwana
muṅwe na muṅwe wawe huno a vha fhaṱutshedza. A vhudza
vharwa vhawe vhavhili, a ri, “Imisani zwanḓa zwanga nṱha, zwi
takuleleni nṱha, vhunga Yoshuwa na Khaḽebe vho ita.” Nda ḓi
vhudzisa uri o vha a tshi khou ya uri mini. A ri:

Ḓuvha ḽa dakalo, ḓuvha ḽa dakalo,
U bva tshe Yesu a ṱanzwa zwivhi zwanga!
O mpfudza uri hu lavheleswa na u rabela hani,
Na u tshila ndo takala ḓuvha na ḓuvha.

Ri na hezwo zwa zwithu u ḓa khazwo, khonani! A hu na
muthu fhedzi muṅwe na muṅwe u tama u ḽa zwiḽiwa zwavhuḓi,
u reila moḓoro wavhuḓi, u vha na zwa khwiṋe zwine ri nga vha
nazwo. A thimuswayi phoswo. Hezwo zwo luga.Mudzimu u ṱoḓa
ni tshi vha na hezwo.

Fhedzi, ni songo pandamedza lupfumo lwa ḽino
shango,

Lune lwa sina nga u ṱavhanya,
Fhaṱani mafhulufhelo aṋu kha zwithu zwa U
Ya Nga Hu Sa Fheli,

A ḽi nga vhuyi ḽa lovha!

Kha ri imise zwanḓa zwashumusi ri tshi imba.

Farelelani kha tshanḓa tsha Mudzimu tshi sa
shanduki!

Farelelani kha tshanḓa tsha Mudzimu tshi sa
shanduki!

Fhaṱani mafhulufhelo aṋu kha zwithu zwa U
Ya Nga Hu Sa Fheli,

Farelelani kha tshanḓa tsha Mudzimu tshi sa
shanduki!

156 Musi ro ima, kha ri rembuluwe zwino ri khaḓane na
muṅwe muthu. Ri khou ya u bvela phanḓa, na tshumelo, lwa
tshikhalanyana. Fhedzi ndi khou ṱoḓa ni tshi rembuluwa musi ri
tshi imba iṅwe ndimana ya ulwo luimbo.

Farelelani kha tshanḓa tsha Mudzimu tshi sa
shanduki!

Zwi ite, khotsi! Zwi ite, baba! Kha Mudzimu! Zwi ite,
muswa! Zwi ite, murathu! Zwi ite, murathu!

Fhaṱani mafhulufhelo aṋu kha zwithu zwa U
Ya Nga Hu Sa Fheli,

Farelelani kha tshanḓa tsha Mudzimu tshi sa
shanduki!

157 Naa a ni ngo Mu takalela? Ni ri “Amen!” [Tshivhidzo tshi
ri, “Amen!”—Mudz.] Vhoṱhe vhane na Mu funa, irani, “Rendani
Murena.” [“Rendani Murena!”] Vhoṱhe vhane na tenda uri ni
khou yak ha u ḽaMuḓi wa zwikea zwiṋa, imisani tshanḓa tshaṋu.
(Zwi fareni, lwa mitete, na luimbo lwaṋu.)

Ndo dzula ndi wa uyo Muḓi wo nakaho, (Izwo
zwi tshimbila hani zwino?)

Murena o lugisela vhare Vhawe;
Hune vho phuluswaho vha zwikhathi zwoṱhe
Vhaimba vhugala u mona na Khuluṋoni
Tshena.

Tshiṅwe tshifhinga ndi ṱuvha Ṱaḓulu,
Huno madakalo ane ndi ḓo vha nao henefho.
Hu ḓo vha dakalo-ḓe,
Musi ndi tshi vhona Mutshidzi wanga
Kha u ḽa Muḓi wa u naka wa musuku.

A ni zwi takaleli izwo? [Tshivhivhidzo tshi ri,
“Amen.”—Mudz.]

Ndo dzula ndi wa uyo Muḓi wo nakaho,
Murena o lugisela Vhare Vhawe;
Hune vho phuluswaho vha zwikhathi zwoṱhe
Vhaimba vhugala u mona na Khuluṋoni
Tshena.

Oo, tshiṅwe tshifhinga ndi ṱuvha Ṱaḓulu,
Huno madakalo ane ndi ḓo vha nao henefho.
Hu ḓo vha dakalo-ḓe,
Musi ndi tshi vhona Mutshidzi wanga
Kha u ḽa Muḓi wa u naka wa musuku.

Ni aMu funa? [Tshivhidzo tshi ri, “Amen.”—Mudz.]

Zwenezwo dzhiani Dzina ḽa Yesu na inwi,
Ṅwana wa maṱungu na wa khombo;
Ḽi ḓo ni fha dakalo na khuthadzo,
Ḽi dzhieni huṅwe na huṅwe hune na ya.

Dzina ḽavhuḓi (Dzina ḽavhuḓi), Oo ḽi ḓifha
hani! (Oo ḽi ḓifha hani!)

Fhulufhelo ḽa ḽifhasi na dakalo ḽa Ṱaḓulu;

Dzina ḽa vhuḓi (Dzina ḽavhuḓi), oo ḽi ḓifha
hani!

Fhulufhelo ḽa ḽifhasi na dakalo ḽa Ṱaḓulu.

Zwino, ni songo hangwa Swondaha iḓaho, hafu kha awara ya
ṱahe. Huno zwenezwo ri ḓo lingedza, arali Murena a tshi funa, u
zwi fhedza nga tshifhinga, u itela u vha na thabelo ya vhalwadze,
Swondaha iḓaho nga hafu u bva kha awara ya ṱahe.

Kha Dzina ḽa Yesu ro kotama,
Ri tshi shuvhama milenzheni Yawe,
Khosi ya dzikhosi Ṱaḓulu ri ḓo Mu ambadza,
Musi lwendo lwashu lo no fhela.

Dzina ḽavhuḓi (Dzina ḽavhuḓi), Oo ḽi ḓifha
hani! (Oo ḽi ḓifha hani!)

Fhulufhelo ḽa ḽifhasi na dakalo ḽa Ṱaḓulu;
Dzina ḽavhuḓi (Dzina ḽavhuḓi), Oo ḽi ḓifha
hani!

Fhulufhelo ḽa ḽifhasi na dakalo ḽa Ṱaḓulu.

Itanu thetshelesa heyi ndimana:

Kha Dzina ḽa Yesu ro kotama,
Sa tshiṱangu kha tshikwekwe tshiṅwe na
tshiṅwe;

Musi milingo u mona na inwi i tshi
kuvhangana,

Itanu fema iḽo Dzina nga thabelo. (Hezwo zwi
ḓo zwi ita!)

Dzina ḽavhuḓi (Dzina ḽavhuḓi), Oo ḽi ḓifha
hani! (Oo ḽi ḓifha hani!)

Fhulufhelo ḽa ḽifhasi na dakalo ḽa Ṱaḓulu;
Dzina ḽavhuḓi (Dzina ḽavhuḓi), Oo ḽi ḓifha
hani!

Fhulufhelo ḽa ḽifhasi na dakalo ḽa Ṱaḓulu.

Zwino ndi humisela tshumelo kha vhafunzi, Mukomana
Neville, u vha na maipfi awe a u vala na tshiṅwe na tshiṅwe
tshine a nga amba. 

